
1. Čoahkkáigeassu
1.1 Álggahus

Čujuhuvvo dieđáhussii Dieđ. St. 27 (2015–2016) Di-
gitála agenda Norgga várás ja «Én digital offentlig sektor 
– Digitaliseringsstrategi for offentlig sektor 2019–2025». 
Ulbmilin lea ahte geavaheaddjit galget vásihit ovtta di-
gitála almmolaš suorggi.

Ráđđehusa digitaliseren bargu guoská olles Norgga 
álbmogii. Seammás dovddasta ráđđehus ahte digitála 
árgabeaivi váikkuha olbmuide ieš guđet láhkái. Eará de-
hálaš bealli – mii maid lea dán dieđáhusa váldofáddá – 
lea álbmoga dárbu, muhtin diliin maid gáibádus, oažžut 
digitála čovdosiid iežaset gillii.

Norgga álgoálbmot, sámit – ja sámegielat – 
váikkuhuvvojit earenoamážit digitaliseremis. Sáme-
gielain leat muhtin hástalusat maid digitaliseren sáhttá 
leat mielde čoavdit, ovdamearkan oažžut eanet oahppo-
neavvuid. Digitaliserejuvvon veahkkereaiddut dahket 
jođáneabbon ja álkit jorgalit materiálaid sámegielaide, 
ja de hálbbibun ođasmahttit teavsttaid. Seammás go 
diet vejolašvuođat gávdnojit, de máŋggas vásihit ahte 
lassi digitaliseren lea dagahan negatiivva ovdáneami. 
Guovddáš fysalaš giellaarenat jávket, oassi almmolaš 
dieđuin eai šat gávdno sámegillii, ja go gávdnojit ain dih-
torat ja prográmmat mat eai dohkket sámi bustávaid.

Dáinna dieđáhusain áigu ráđđehus čujuhit vejo-
lašvuođaide mat gávdnojit digitaliseremis sámegielaid 

geavaheddjiide ja daid buriid doaimmaide mat juo leat 
jođus. Lassin áigu dát dieđáhus čuvget hástalusaid mat 
stáhtas ja suohkanis leat go galget fállat digitála bálvalu-
said sámi ássiide, ja daid váttisvuođaid maid sámi ássit 
deaividit digitála árgabeaivvis.

Sámediggi lea buktán cealkámuša ráđđehussii ahte 
sámi perspektiivvat eai leat doarvái čuvgejuvvon doku-
meanttain mat leat guovddážin digitaliserenpolitihkas. 
Bargu dieđáhusain mii meannuduvvo dán árvalusa, lea 
addán maid vejolašvuođa čuvget mainna lágiin sámi 
perspektiiva sáhttá váldot fárrui guovddáš ulbmildoku-
meanttaide mat gusket digitaliserenpolitihkkii. Ulbmil 
ráđđehusa bargguin lea ahte buohkat – maiddái sáme-
gielgeavaheaddjit – galget sáhttit váldit oasi digitalise-
rejuvvon Norggas.

Dieđáhus lea nubbin dáid jahkásaš ráidduin Stuora-
diggái mat čujuhit ovddasguvlui sámegielaid, kultuvrra 
ja servodateallima birra. Fáddán dieđáhusain rievddada 
jagis jahkái. Dain lea dat oktasaš, ahte Sámedikki jahke-
raporta leat álo fárus, ja ahte Sámedikki árvvoštallamat 
bohtet ovdan dieđáhusteavsttas. Diet leat merkejuvvon 
finjučállagiin dán dieđáhusas.

Dán árvalusas váldo fárrui ollásit Sámedikki me-
arkkašupmi dán dieđáhusa váldosisdollui. Eará me-
arkkašumiide čujuhuvvo dieđáhusas, muhto dat eai vál-
do ollislaččat fárrui.

Sámedikki mearkkašupmi guovddáš sisdollui dán 
dieđáhussii:
[[Sitat]] «Sámedikkis leat leamaš stuorra vuordámušat dán 
stuorradiggedieđáhussii mii gieđahallá digitaliserema 
sámi servodagas. Sámediggi lea máŋgii cuiggodan dan 
ahte ráđđehusa bajimusdási digitaliserenáŋgiruššan ii 
fuolat sámi perspektiivva. Ovdamearkka dihtii lea 
ráđđehus guovtti maŋimus stáhtabušeahtas várren 2,4 
miljárdda ruvnnu digitaliserendoaibmabijuide, muhto 
sámi servodaga hástalusat eai lea namuhuvvon dan 

oktavuođas. Sámedikki mielas lea moaittehahtti ahte ii 
dán ge dieđáhusas boađe čielgasit ovdan mii ráđđehusa 
ulbmil lea sámi servodaga digitaliseremiin, ja mainna 
ráđđehus áigu áŋgiruššat dan oktavuođas.

Sámediggi lea máŋgii ovdal čilgen hástalusaid dan 
oktavuođas go sámi digitála fálaldat ii váldojuvvo 
mielde digitála bálvalusaid ovddideapmái. Dat lea 
hástalus mii guoská máŋgga servodatsuorgái, ja Sáme-
diggi oaidná ahte jus sámi perspektiiva ii váldojuvvo 
mielde árrat jo, de ii ovddiduvvo sámi fálaldat. Danne 
oaivvilda Sámediggi ahte sámi fálaldat galgá namuhuv-
vot juolludeami oktavuođas jo go ruhta juolluduvvo 
ođđa digitaliserendoaibmabijuide sihkkarastin dihtii 
ahte sámi perspektiiva váldojuvvo mielde.

Sámedikki ulbmil lea ahte sámi álbmot galgá 
oažžut dakkár digitála fálaldaga mii lea dásseárvosaš 
dainna fálaldagain maid álbmot muđui oažžu. Sámi 
geavaheaddjit vurdet oažžut seamma buriid digitála 
bálvalusaid. Digitaliserensuorggis leat stuorra vejo-
lašvuođat, ja das leat stuorra vejolašvuođat beavttál-
mahttit ja buoridit dálá bálvalusaid. Sámedikkis ii sáhte 
okto leat ovddasvástádus digitaliseremis, muhto das 
ferte leat ovttasbargu ráđđehusain.

Sámi digitála fálaldat ii ovddiduvvo buohtalaga 
dáža fálaldagain, ja dat lea Sámedikki mielas moaitte-
hahtti. Sámediggi deattuha ahte sámegielat leat heahte-
dilis digitála gielladili hárrái. Sámegielain leat dakkár 
hástalusat dan dáfus ahte sámegiel čállinmearkkaid ii 
leat vejolaš geavahit almmolaš registeriin. Sámedikki 
mielas lea moaittehahtti go sámi namaid ii leat vejolaš 
čállit riekta buot almmolaš registeriin. Sámedikki mie-
las galgá ulbmilin leat ahte buot almmolaš doaimmain 
lea doarjja sámegiel bustávaide.

Ráđđehusa ulbmil lea ahte almmolašvuohta eanet 
go dál galgá gulahallat geavaheddjiiguin neahttavuđot 
bálvalusaid bokte. Sámediggi oaivvilda ahte ferte muitit 
ja váldit vuhtii sámi geavaheddjiid ja addit sidjiide 
seamma buori neahttavuđot fálaldaga go álbmogii 
muđui. Go digitála almmolaš suorgi ovddiduvvo, de gal-
get sámegielat váldojuvvot mielde, ja Sámedikki mielas 
galgá ulbmil leat ahte sámegielaid galgá sáhttit geavahit 
buot ovddiduvvon almmolaš digitála bálvalusain álggu 
rájes jo.

Digitála vuođđovuogádagat nu go gulahallan-
kanálat leat eanet ja eanet dehálaččat, ja hui dehálaš lea 
ahte sámegielat ovddiduvvojit digitála giellan. Giella-
teknologiija lea eaktun dasa ahte sámegielat ain sáhttet 
leat doaibmi giellan servodagas. Sámediggi deattuha 
ahte sámi servodaga digitaliseren lea buot surggiid ovd-
dasvástádus, ii ge dušše Sámedikki. Mii fertet ovddas-
guvlui árvvoštallat daid vejolašvuođaid maid digitalise-
ren addá, ovdamearkka dihtii sirdit giellarájáid ja čatnat 
olbmuid oktii rastá riikarájáid. Sámegielaide lea digita-
liseren mearrideaddji dehálaš viidásat ovddideapmái. 
Digitaliseren addá áibbas ođđa vuođđovuogádaga gula-
hallamii ja ođđa vuogi dieđuid juogadeapmái. Sáme-
diggi galgá leat ođđa teknologiija láidesteaddji digitála 
nuppástuhttimis ja leat mielde huksemin digitála sámi 
servodaga.

Go bálvalusfálaldagat hábmejuvvojit, de lea dehálaš 
ahte gielddat, fylkkagielddat ja stáhta doaimmat ovttas 
fállet ollislaš ja jotkkolaš almmolaš bálvalusaid. Sámi 
álbmot ássá bieđgguid Norggas, ja dál leat 13 gieldda 
mielde sámegiela hálddašanguovllus. Dáin gielddain lea 
erenoamáš ovddasvástádus sámegielain. Sámedikki 
mielas lea dehálaš ahte čálgobálvalusat leat heivehuv-
von sámi álbmogii. Digitaliserema oktavuođas gielddain 
lea Sámedikkis erenoamáš fokus das mo ođđa bálvalusat 

váikkuhit álbmogii. Sámediggái leat dearvvas-
vuođabálvalusat dehálaččat, erenoamážit go šaddet 
eanet ja eanet vuorrasat ássit. Sámediggi deattuha ahte 
sámi álbmogis berre leat vuoigatvuohta oažžut digitála 
bálvalusaid mat leat heivehuvvon sin dárbbuide ja sis lea 
vuoigatvuohta oažžut dásseárvosaš digitála fálaldaga.

Sámediggi lea hábmen digitaliserenstrategiija ja 
doaibmaplána dán strategiija čuovvuleapmái. Dáin 
dokumeanttain boahtá ovdan ahte Sámedikki oaidnu 
lea ahte ráđđehusa digitaliserenbargu ii álo leat heive-
huvvon sámi giellageavaheddjiide, ja ahte sámegielat 
geavaheddjiide leat stuorát hehttehusat geavahit 
digitála reaidduid go dárogielat geavaheddjiide. Sáme-
diggái lea dehálaš ahte sámi perspektiiva galgá leat 
mielde árrat buot digitaliserenbargguin.

Sámediggi lea ovddidan máŋga digitála bálvalusa 
sámi servodahkii. Ovdamearkka dihtii lea Sámedikkis 
leamaš dehálaš rolla go Divvun ja Giellatekno ovddide-
dje sámi boallobeavddi, sámi riektačállinprográmma ja 
digitála sátnegirjjiid (geahča kapihttala 4). Sámedikkis 
lea maid leamaš guovddáš rolla digitála oahpponeavvo-
portála Ovttas ovddideamis (geahča kapihttala 5).

Sámedikki hálddahus lea maŋimus jagiid čađahan 
máŋga sierra digitaliserenprošeavtta. Dat guoská earret 
eará Sámedikki doarjjahálddašeami, arkiivabálvalusa ja 
politihkarportála digitaliseremii. Mii leat vásihan ahte 
geavaheaddjit válljejit digitála čovdosiid go dat fállojuv-
vojit. Sámediggeráđi jagi 2020 bušeahttaárvalusa leat 
várrejuvvon ruđat ollislaš digitála hálddašanvuogáda-
hkii mii lea doarjjaortnegiid várás. Sámedikkis lea dál 
badjel 60 iešguđet doarjjaortnega. Ođđa vuogádat 
álkida doarjjahálddašeami, ja addá vejolašvuođa buori-
dit daid bálvalusaid maid Sámediggi fállá geavaheddji-
ide.»
[[Sitat]]

1.2 Ráđđehusa sámepolitihka ja digitaliserenpoliti-
hka birra

1.2.1 Ráđđehusa sámepolitihkka

Sámit leat dohkkehuvvon Norgga álgoálbmogiin. 
Vuođđolága § 108 mielde, de lea ráđđehusa ulbmil hei-
vehit ahte sámit sáhttet sihkkarastit ja ovdánahttit ieža-
set giela, iežaset kultuvrra ja iežaset servodateallima. 
Norggas leat maid álbmotrievttalaš geatnegasvuođat 
mat čujuhit mainna lágiin galgá fievrredit sámepolitih-
ka.

Sámediggi lea sámiid álbmotválljejuvvon orgána ja 
ráđđehusa deháleamos eavttuidbiddji ja ságastallan-
guoibmi sámepolitihkalaš gažaldagain.

Sihkkarastit ahte bargu áššiiguin mat sáhttet 
váikkuhit sámiide njuolgut, galgá čađahuvvot dohká-
laččat, de leaba ráđđehus ja Sámediggi ovtta oaivilis bid-
jat vuođđun ságastallamiidda Stáhta eiseválddiid ja Sá-
medikki gaskasaš konsultašuvnnaid prosedyra.

Gielda- ja ođasmahttindepartemeanttas lea ovd-
dasvástádus heivehit oktii stáhta politihka mii guoskka-
ha sámiid Norggas. Juohke fágadepartemeanttas lea 
ovddasvástádus čuovvulit stáhta politihka sámiid ektui 
su suorggis.

Lea stáhta ovddasvástádus sihkkarastit ahte váldit 
vuhtii sámiid. Seammás lágida stáhta vuođu vai gielddat 
ja fylkagielddat ieš alddis, oassin báikkálaš demokrati-

ijas, maiddái čuvvolit geatnegasvuođaid sámi ássiid ek-
tui.

1.2.1.1 SÁMI ÁLBMOT JA SÁMEGIELAT

Norggas eai registrere olbmuid čearddalaš vuođul, 
ja danne eat dieđe man ollu sámit orrot riikkas. 18 103 
obmo leat geassemánu 2019 registrerejuvvon Sámedik-
ki jienastuslogus. Jienastuslohku ii čájet galle sápme-
lačča orrot Norggas. Sámediggi lea máŋgii čujuhan ahte 
lea dárbu ráhkadit statistihka ovttaskas olbmuid badjel 
Norggas geat leat sápmelaččat, muhto lea maid čujuhan 
hástalusaid mat leat čadnon dasa, earret eará leat 
leamašan historjjálaččat vuosteháhku registreret sámi 
álbmoga gaskkas.

Sámit orrot bieđgguid miehtá Norgga.
Norggas lea davvi-, mátta- ja julevsámegiella beaiv-

válaš anus. Norgga geatnegasvuođat riikkaidgaska-
saččat lea čadnon dien golmma gillii. Sámegiella lea de-
hálaš ovttaskas giellageavaheaddjái, sámi álbmogii ja 
sámi servodaga ovdáneapmái. UNESCO listtus áitojuv-
von gielaid ektui, de lea davvisámi áitojuvvon giella, ja 
mátta, ja julevsámegiella leaba hirbmat áitojuvvon gi-
elat.

Dán čuoggái leat Sámedikkis mearkkašumit, geahča 
dieđáhusa čuoggá 2.1.1.

1.2.1.2 RIEKTI ALMMOLAŠ BÁLVALUSAIDE SÁMEGILLII

Sámelága § 1-5 dadjá ahte sámegiella ja dárogiella 
leaba ovttadássásaš gielat. Sámegiella hálddašanguovl-
lus leaba sámegiella ja dárogiella ovttadássásaš gielat sá-
melága kapihttal 3 mearrádusaid mielde.

Lahttudit sámegiela hálddašanguvlui addá ássiide 
gielalaš vuoigatvuođaid go deaivvadit ieš guđet lágan 
almmolaš orgánain. Geahča dieđáhusas oppalašgova.

Maiddái olggobealde hálddašanguovllu addet sá-
melága giellanjuolggadusat vuoigatvuođaid sámegillii. 
Earret eará guoská diet gáibádussii jorgalit lágaid ja lá-
hkaásahusaid main lea earenoamáš mearkkašupmi ol-
les dahje osiide sámi álbmogis.

Lassin lea juohkehaččas vuoigatvuohta sámegiel-
oahpahussii. Oahpahusláhka mearrida njuolggadusaid 
ahte lea riekti sámegieloahpahussii ohppiide 
vuođđoskuvllas ja joatkkaskuvllas. Olggobealde háld-
dašanguovllu de lea riekti geavahit sámegiela duopmo-
stuoluin, maiddái vaikko ii leat dárbu giella- dahje gula-
hallanváttisvuođaid geažil.

Mearrádusat sámelága kapihttal 3 leat unnimusgái-
bádusat. Buot almmolaš orgánat ávžžuhuvvojit váldit 
vuhtii sámegielgeavaheddjiid, maiddái lága njuolgga-
dusaid meaddel.

Ráđđehus galgá lágidit dili nu ahte sápmelaččat gal-
get sáhttit sihkkarastis ja ovdánahttit iežaset giela ja lea 
maid váldoovddasvástádus ahte našuvnnalaččat ja ri-
ikkaidgaskasaččat geatnegasvuođat čuovvulahttojuvvo-

jit. Gielddat, fylkagielddat ja stahtalaš etáhtain lea ovd-
dasvástádus ollašuhttit sámelága giellanjuolggadusaid.

Sámediggi hálddaša gielddaide ja fylkagielddaide 
guovttegielalaš ruđaid ja lea earenoamáš ovddasvástá-
dus nannet ja ovddidit buot sámegielaid. Ráđđehus lea 
dehálaš ovttasbargoskihpár giellapolitihkas, ja lea ovd-
dasvástádus seammá dásis go Sámedikkis ovddidit buot 
sámegielaid. Vuođđolága bokte lea stáhta geatnegas si-
hkkarastit ovttaskasa rievtti geavahit sámegielaid. Rol-
lajuogus gaskkal Sámedikki ja ráđđehus lea muhtin 
háviid leamašan eahpečielggas. Seammás go Sámedik-
kis lea váldoovddasvástádus nannet ja ovdánahttit sá-
megielaid, de lea ráđđehusas maid dehálaš rolla dien 
ovddasvástádusas. Gielddat, fylkagielddat ja stáhtalaš 
orgánat geain leat bálvalusdoaimmat hálddašanguovl-
lus, lea maid ovddasvástádus ollašuhttit sámelága giel-
lanjuolggadusaid.

1.2.1.3 RÁĐĐEHUSA ČUOVVOLEAPMI NAČ 2016:18 VÁIB-
MOGIELLA

2016 geigii sámi giellalávdegoddi NAČ 2016:18 Vái-
bmogiella – Árvalus lágaide, doaimmaide ja ortnegiidda 
sámegielaide Gielda- ja ođasmahttindepartementii ja 
Sámediggái.

Lávdegotti raporta lea leamašan gulaskuddamii, ja 
departemeanttat ja Sámediggi barget dál lávdegotti ár-
valusaid árvvoštallamiin. Ráđđehus konsultere Sáme-
dikki áigeguovdilis láhkarievdademiin ja árvalusaiguin 
doaimmaide. 

1.2.2 Ráđđehusa digitaliserenpolitihkka

Ulbmil ahte galgá okta digitála almmolaš suorgi, 
gáibida rievdadit bargomálliid ja ovttasbargohámiid, ja 
ahte suorggis lea rievttes gelbbolašvuohta ja čoavdá ea-
net doaimmaid digitálalaččat. Almmolaš suorgi galgá 
fállat oktalaš bálvalusaid, geavahit oktasaš čovdosiid ja 
bearráigeahččat ahte oktasaš čovdosat doibmet háld-
dašandásiid ja surggiid gaskka. Mii fertet maid juogadit 
ja eambbo geavahit ođđasit almmolaš dáhtaid. Stáhta 
galgá bearráigeahččat ahte njuolggadusaid álkit sáhttá 
digitaliseret.

Ráđđehus árvala offensiivva áŋgiruššama digitalise-
ret ja doalahit alla digitaliserenleahtu. Ráđđehusa buše-
ahttaárvalus 2020 mielddisbuktá 707 mill. ruvnno ođđa 
digitaliserendoaimmaide. Áŋgiruššan guoská ovdame-
arkan digitála vuorkái ja digitála guhkesáiggi vuorkái, 
lassi doarjja govdafierpmádaga huksemii, márkansadji 
balvabálvalusaide, mielruhtadanortnegiidda digitalise-
renprojeavttaide, digitála čovdosiidda ásodagaide maid 
gielddat háldejit, buoridit ja viidáset ovddidit matrihkk-
ala, analysaide ja ráhkkanit 5G, juogadit dáhtaid, vuođu 
dearvvašvuođadoaimmaide, ja vel lassin pasieanta-
dorvvolašvuođa ja ovttasdoaibmama standardiserejuv-
von gielain.

Dán čuoggái leat Sámedikkis mearkkašumit, geahča 
dieđáhusa čuoggá 2.2.

1.2.2.1 OKTA DIGITÁLA ALMMOLAŠ SUORGI

Ráđđehus ja KS almmuheigga geassemánu 2019 
Okta digitála almmolaš suorgi – Digitaliserenstrategiija 
almmolaš suorgái 2019-2025. Diet lea oktasaš strategiija 
sihke gieldasuorgái ja stáhtii. Digitaliseren almmolaš 
suorggis galgá seammás dagahit ahte šaddá eanet árvo-
háhkan ealáhusaide.

Strategiijas vuoruhuvvo ovdánahttit oktalaš bálva-
lusaid čuovvovaš eallindáhpáhusaid váras: Bárdnat, 
oažžut máná gii lea duođalaččat buohcci, massit ja gávd-
nat barggu, easka báliid fárren Norgii, álggahit ja jođihit 
fitnodaga, jápmin ja árbi ja álggahit ja doaimmahit eak-
todáhtolaš organisašuvnna.

Okta váikkuhangaskaomiin jus galgá lihkostuvvat 
ovdánahttit jotkkolaš bálvalusaid, lea juogadit dáhtaid. 
Ráđđehus áigu vuođđudit našuvnnalaš resursa-
guovddáža juogadit dáhtaid.

Ráđđehus lea almmuhan našuvnnalaš strategiija 
goanstajierbmái.

Ráđđehus áigu geahčadit njuolggadusaid dan nam-
mii ahte sihkkut hehttehusaid digitaliserema okta-
vuođas, vai šaddet jotkkolaš bálvalusat.

Ráđđehus áigu, ovttasráđiid KSain, vuođđudit okta-
saš digitála ekovuogádaga našuvnnalaš ovttasdoaibma-
mii ja bálvalusovdánahttimii.

Ráđđehus áigu ovttasráđiid KSain ásahit oktasaš 
strategiija digitála gelbbolašvuhtii almmolaš suorggis ja 
eará guoskevaš aktevrraiguin.

Ođđajagimánu 2019 bijai ráđđehus ovdan 
našuvnnalaš strategiija digitála sihkarvuođa ektui. Digi-
taliserendirektoráhtas galgá, ovttas KSain, Našuvnnalaš 
sihkarvuođaeiseválddiin ja Dáhtabearráigeahčuin, leat 
guovddáš doaibma barggus nannet ja oktiiheivehit la-
hkoneami digitála sihkarvuhtii almmolaš suorggis.

Gielda- ja ođasmahttindepartemeanta lea ráhka-
dan doaibmaplána movt doibmiibidjat buot doaim-
maid digitaliserenstrategiijas.

Dán čuoggái leat Sámedikkis mearkkašumit, geahča 
dieđáhusa čuoggá 2.2.1.

1.3 Digitaliseren almmolaš suorggis

1.3.1 Diehtojuohkin almmolašvuođas sámegillii

Dieđáhusa 3. kapihttalis digaštallojuvvo diehto-
juohkin almmolašvuođas mii addojuvvo sámegillii.

Sámelága 3. kapihttala mielde leat almmolaš or-
gánain vissis geatnegasvuođat jorgalit dieđuid sámegil-
lii, lagabuidda čilgejuvvon lágas. Lassin lea stáhtas dá-
hpi ávžžuhit maid jorgalit dieđuid eanet go mii gáibi-
duvvo lága mielde. Sámelága ovdabargguin čujuhuvvo 
ahte jorgaleapmi galgá dábálaččat dáhpáhuvvat dav-
visámegillii, muhto njuolggadusat mat gusket eareno-

amážit sámi álbmogii julev- ja máttasámi giellaguovl-
luide, galgá jorgaluvvot daid gullevaš gielaide.

1.3.1.1 DIEHTU MAID ÁSSI IEŠ OHCÁ

Odne vižžet eanas borgárat dárbbašlaš dieđuid 
almmolaš neahttabáikkiin, mat dahket álkibun gávdnat 
ja rahpet njuovžilis čovdosiidda.

Vai eanet almmolaš doaimmahusain galgá leat 
diehtu sámegillii sin neahttasiidduin, de gáibiduvvo 
ahte doaimmahaga jođiheaddjit mearridit ahte lea de-
hálaš ahte sámegielat geavaheaddjit galget gávdnat 
dieđu iežaset gillii. De ferte rahpat sámegielat veršuvnna 
neahttabáikkis, ja fertejit bidjat ruđaid jorgaleapmái ja-
hkásaš bušeahtain.

Lassin ferte neahttabáiki UTF-8, mii lea IT-standár-
da mii earret eará doarju sámegiela sierra mearkkaid ja 
sihkkarastá ahte mearkkat oidnojit riekta geavaheaddji 
neahttaloganis. Go guoská sámegielat sisdoalu alm-
muheapmái, de čájehit bohtosat Difi-kártemis 2011/
2012 ahte stáhtalaš suorggis leat mearkkašahtti hástalu-
sat. Dušše 26 proseantta stáhtalaš neahttabáikkiin alm-
muhedje mearrediđolaččat ja systemáhtalaččat sámegi-
elat sisdoalu.

Ollu stáhtalaš ja servodatlaš váldoguovlluin de ii sá-
megiella bálljo oidno neahttabáikkiin.

Seammás čájehii kárten ahte teknihkalaš eaktu ge-
avahit UTF-8 lei sajis 80 proseantta doaimmahusain.

Gielda- ja ođasmahttindepartemeanta oaidná árv-
vu das ahte joatkit čuovvut mielde sámegielat geava-
heami almmolaš neahttasiidduin, ja lea mearridan ad-
dit Digitaliserendirektoráhttii bargun dahkat ođđa kár-
tema das 2020/2021. Diekkár iskkadeapmi geahpida bi-
djat johtui doaimmaid boahtteáiggis.

Váldohástalussan go guoská dieđuide maid sámegi-
elat ássit ohcalit, eai leat gal teknihkalaš čovdosat. Man 
olámuttos sámegielat dieđut leat, vuolgá das ahte leat 
go sámegielat jorgaleaddjit ja almmuhan strategiija, ja 
diet lea divrras. Eará hástalusat leat ahte diehtu mii lea 
gávdnamis, lea dávjá dušše davvisámegillii, ja dat maid 
dávjá lea čiegusin geavaheddjiide go siidduin ii oidno 
válljenvejolašvuohta sámegillii. Juohke okta ferte de oh-
cat sámegielat dieđu ohcanmohtoriid bokte.

Dán čuoggái leat Sámedikkis mearkkašumit, geahča 
dieđáhusa čuoggá 3.1.1.

1.3.1.1.1 Sámegielat dieđut gávdnamis 
regjeringen.no neahttasiidduin

Okta dain almmolaš neahttabáikkiin mii fállá 
dieđuid sámegillii, lea regjeringen.no. Juohke áidna de-
partemeanttas lea ovddasvástádus su neahttasiidduide 
ja almmuhit sámegielat sisdoalu. Lea Stáhtaministara 
kantuvra geas lea ovddasvástádus váldosiidui regjerin-
gen.no.

Geahpidit departemeanttaide jorgaleami sámi gi-
elaide, de lea ásahuvvon sámegielat jorgalanbálvalus 

Departemeanttaid sihkarvuođaorganisašuvnnas (DSS) 
2010. DSS lea dahkan rápmasoahpamušaid davvisáme-
gielat, máttasámegielat ja julevsámegielat jorgaleddjii-
guin, ja sáhttá de fállat departemeanttaide nuvttá jorga-
leami golmma sámi gillii. DSS fállá jorgalit preassa-
dieđáhusaid, ođasáššiid ja čállosiid regjeringen.no. Giel-
da- ja ođasmahttindepartemeanta lea rávven departe-
meanttaid jorgalit sihke áššiid mat gusket sámi 
álbmogii earenoamážit, ja áššiid main sámi álbmogis 
lea dábálaš beroštupmi. Jus departemeanta lea dieđi-
han makkár gillii dáhttot jorgaleami, de DSS vállje giela 
dađi mielde go lea fáddá dahje geográfalaš guovlu. Muh-
tin áššiid jorgalit buot golmma gillii.

Sámegielat sisdoalu maid gávdná regjeringen.no, ri-
evdá departemeanttas departementii. Buot departe-
meanttain leat vuođđodieđut departemeantta birra 
davvisámegillii iežaset siidduin. Lassin leat muhtin de-
partemeanttat maid jorgalan vuolitsiidduid oktan ov-
danbuktimiin ieš guđet lágan fáttáid ja ovddasvástádu-
said davvisámegillii.

1.3.1.2 DIEHTU MAID ÁSSI OAŽŽU ALMMOLAŠVUOĐAS

Sámelága mielde galget lágat ja láhkaásahusat main 
lea earenoamáš mearkkašupmi olles dahje osiide sámi 
álbmogis, jorgaluvvot sámegillii. Maiddái almmolaš or-
gánaid geatnegasvuohta jorgalit relevánta almmuhu-
said ja skoviid siskkobealde sámegiela hálddašanguovl-
lu lea celkojuvvon lágas. Sámeláhka gal ii geatnegahte 
almmolaš orgánaid fállat digitála bálvalusaid sámegillii.

Vai almmolaš instánssat galget sáhttit sáddet dieđu 
sámegillii, leat máŋga eavttu mat galget leat sajis go 
almmuha neahttasiiddu sisdoalu. Stuorámus hástalus 
lea ahte lea divrras digitaliseret, ja ahte vejolašvuohta 
seastit guhkit áiggi vuollái, lea unnit mii guoská sámegi-
elat čovdosiidda go dárogielat. Lassin leat hástalusat go 
váilot sámegielat bargit ja jorgaleaddjit. Leat maid muh-
tin teknihkalaš hehttehusat digitaliserema guovdu ja de 
earenoamážit čadnon sámegiel čállinmearkkaide.

1.3.1.2.1 Hástalus sámegiel čállinmearkkaiguin

Sámegielat geavaheaddjit vásihit ahte čállinme-
arkkat rivdet ollu dávjjibut go maid dárogiel geava-
headdjit vásihit. Diekkár earáláganvuođat dagahit vát-
tisvuođaid ovttasdoaibmamii systemaid gaskka, alm-
molaš doaimmahusaid gaskka ja almmolaš doaimma-
husaid ja ássiid dahje ealáhusdoaimmaid gaskka.

Nu go ovdal lea namuhuvvon, de leat oalle ollu sá-
megiel mearkkat mat leat eará lágan go mearkkat dáro-
gielas. Eanas stáhtalaš neahttabáikkit geavahit UTF-8-
standárda mii dagaha vejolažžan čállit ja lohkat dieid 
mearkkaid, muhto diet ii guoskka stáhtalaš doaimmaid 
fágasystemaide. Áiggi vuollái diet rievdá go eiseválddit 
leat 2011 rájes gáibidan ahte buot almmolaš doaimma-
husat galget geavahit UTF-8 go leat stuorit rievda-
deamit, ođđa ásahemiid olis dahje fágavuogádagaid vii-

dáset ovdánahttima olis. Sihkkarastit ráđđehusa ulbmi-
la ovtta digitála almmolaš suorggi, de lea dehálaš ahte 
maiddái almmolaš systemat gulahallet gaskaneaset. Lea 
dehálaš oažžut oktasaš mearkavuogádaga nu jođánit go 
vejolaš, ovdal go eanet integrašuvnnat čađahuvvojit.

1.3.1.2.2 Álbmotregistera ođasmahttin
Álbmotregisttar sisttisdoallá dievasmahttojuvvon 

čoavddadieđuid, dego namma, čujuhus, sohkabealli, si-
viiladilli ja eanet, buot olbmuid birra geat orrot dahje 
leat orron Norggas. Álbmotregister lea guovddáš reaidu 
almmolaš hálddahusas, servodatplánemis ja dutkan-
barggus.

Eai buot sámi mearkkat leat leamašan dohkkehuv-
von Álbmotregisteris.

Vearroetáhta bargá dál ođasmahttit Álbmotregiste-
ra. 2019 rájes de Álbmotregisteris lea sáhttán geavahit 
buot logi earenoamáš sámegielmearkkaid davvi-, mát-
ta- ja julevsámegielas. Lassin lea rahppojuvvon vejo-
lašvuohta ahte ássit ieža sáhttet Álbmotregisteris regis-
treret giellagelbbolašvuođa. Ulbmilin lea ahte čuovvut 
mielde giellaovdáneamis, ja sáhttit geavahit statistihka 
giellaovdáneapmái ja doaimmaide mat ovddidit sáme-
giela ja kultuvrra.

Sámediggi áigu 2020 mielde bidjat johtui diehto-
juohkin diehtojuohkinkampánja dan birra ahte sáhttá 
registreret sámegiela Álbmotregisterii.

Ođđa álbmotregister heiveha ahte Sámediggi, gield-
dat ja fylkagielddat sáhttet sáhttet oažžut dieđuid dak-
kaviđe ja geavahit dieđuid buoridit iežas proseassaid. 
Lassin sáhttá go geavaha ođasmahttojuvvon Álbmotre-
gistera, buoridit dáhtain kvalitehta, eanet diehtoeleme-
anttat ja ođđa teknihkalaš lavttaid nu ahte sáhttet 
ovdánahttojuvvot ođđa fálaldagat ássiide.

Vearroetáhta áigu loahpahit otnáš álbmotregistera. 
Vearroetáhta bargá ovttas KSain gielddaid dárbbu 
oažžut dieđuid ođasmahttojuvvon álbmotregisteris. 
Lassin árvvoštallojuvvo vejolašvuohta ahte gieldasuorgi 
galgá sáhttit sáddet Álbmotregisterii dieđuid di-
gitálalaččat,

Dán čuoggái leat Sámedikkis mearkkašumit, geahča 
dieđáhusa čuoggá 3.1.2.2.

1.3.1.2.3 Bargo- ja čálgoetáhta digitála fálaldat 
sámegillii 

Neahttabáikkis nav.no leat odne gávcci fáktaárkka 
ja guokte artihkkala davvisámegillii. Lassin lea okta sii-
du gos lea vejolaš diŋgot ságastallama sámegielat baga-
dalliin. Bargo- ja čálgodirektoráhtta dieđiha ahte nav.no 
sámegielat siiddut leat unnán geavahuvvon,

Applikašuvdna čájeha odne dárogilli (girjedárogil-
lii) ja eŋgelasgillii, muhto lea gárvvistuvvon nu ahte 
sáhttá bidjat teavsttaid máŋgga gillii.

Bargo- ja čálgoetáhta vásiha hástalusaid oažžut 
mielbargiid geain lea sámegielat gelbbolašvuohta, ja 

ahte lea váttis doalahit gelbbolašvuođa organi-
sašuvnnaš go geavahuvvo nu unnán.

Dán čuoggái leat Sámedikkis mearkkašumit, geahča 
dieđáhusa čuoggá 3.1.2.3.

1.3.1.2.4 Addit sisa dieđu boazodoalu birra 
digitálalaččat

Odne addo diehtu boazodoalu birra ja doarjjaoh-
can siidaosiide ja boazoservviin digitálalaččat.

Ohcan eará doarjjaortnegiidda/bálvalusaide bo-
azodoalus ferte ain sáddejuvvot analogalaččat.

Dán čuoggái leat Sámedikkis mearkkašumit, geahča 
dieđáhusa čuoggá 3.1.2.4.

1.3.1.2.5 Boazodoalu areála geavahankárta

2014/2015 Boazodoallošiehtadusa šiehtadallamiid 
olis, álggahuvvui bargu ovdánahttit boazodoalu areála-
geavaheami kárta sierra pilohttaprojeavttain. Areálage-
avaheami kárttat lea digitála kártabálvalus mii ráhkada 
vuođu oaidnit boazodoalu areála geavaheami, ja 
oainnusindahkat oppalaččat man ollu areálat leat li-
hkahallon ja huksejuvvon ieš guđet boazoguođohan 
orohagain.

Projeakta lea dál ollemen loahpageahčái, ja árv-
voštallo ahte čoavddus sáhttá váldot adnui buot bo-
azoguođahanorohagain 2020 mielde.

Dán čuoggái leat Sámedikkis mearkkašumit, geahča 
dieđáhusa čuoggá 3.1.2.5.

1.3.1.2.6 Digitála vejolašvuođat ja hástalusat 
boazodoalus

Leat ollu vejolašvuođat digitaliseremii boazodo-
alus. Diet guoská earenoamážit ovdánahttit digitála 
čovdosiid merkemis ja bohccuid ohcamis, maiddái 
merket ovttaskas bohcco.

Dađi mielde go ovdána ja geavaha ođđa teknologi-
ija dego elektrovnnalaččat merket ovttaskas bohcco ja 
dronat ovttas ođđa digitála čovdosiiguin geavahuvvojit, 
dego ovdamearkan optihkalaččat klassifiseret bohc-
cuid, sáhttá addit stuora ovdamuniid boazodollui. 

RFID dahje elektrovnnalaš ID-mearkkat njuovaha-
gas, ovttas ođđa optihkalaš klassifiserensystemain, 
dagaha ahte máksu siidaossosiidda manná jođáneap-
pot ja dárkileappot. Lassin merket ovttaskas ealli gea-
hpida ja buorida ollu sihkarvuođa doarjjaháld-
dašeamis, lassin dokumentašuvdnii man ollu bohccuid 
masset boraspiriide.

Boazodoalus leat ain stuora digitaliseren vejo-
lašvuođat. Odne sáhttet boazodoallit ohcat di-
gitálalaččat doarjaga dušše siidaossosiidda ja boazoser-
vviide. Lassin sáhttá diehtu boazodoalu birra sáddejuv-
vot sisa digitálalaččat. Eará doarjjaortnegiid ferte ohcat 
manuálalaččat.

Čearddalaš duogáš anilduvvo leat hearkkes 
persovdnadiehtun ja lea ge de sierra suodjaleapmi 
persovdnasuodjalusa ortnega mielde.

Ođđa digitála čovdosiid ovdánahttin, lea divrras, ja 
go árvvoštallá golu ja ávkki, de lea hástaleaddji ruhtadit 
barggu ođđa digitála čovdosiidda boazodoalloealáhus-
sii.

Dán čuoggái leat Sámedikkis mearkkašumit, geahča 
dieđáhusa čuoggá 3.1.2.6.

1.3.1.2.7 DigiMánáidsuodjalus
Našuvnnalaš áŋgiruššan DigiMánáidsuodjalus álg-

gahuvvui 2016. Ulbmilin lea ahte dahkat mánáidsuod-
jalussii buoret vejolašvuođa addit buori ja ávkkálaš vea-
hki mánáide ja nuoraide geat dan dárbbašit, 
ođđaáigásaš, digitála čovdosiid bokte. DigiMánáidsuod-
jalus galgá gieldasuorggi loktet digitálalaččat ja dustet 
dárbbu buoret bargoproseassaide, buoret fágalaš doar-
jaga bargoárgabeaivvis ja buoridit stivrendieđuid.

DigiMánáidsuodjalus lea organiserejuvvon dego 
ovttasbargun gaskal stáhta ja gieldasuorggi.

Stáhtas ja gielddas leat sierra ovddasvástádusat 
ovdánahttit goappašagat čovdosiid.

Stáhtalaš projeakta ovdánahttá digitálalaš 
mánáidsuodjalusa fágalaš kvalitehtavuogádaga 
mánáidsuodjalusa bálvalusaide. Stáhtalaš projeakta fát-
mmasta maid čovdosiid oadjebas, digitálalaš diehto-
lonohallama ja automáhtalaš raporterema mii geahpi-
da bargoproseassaid ja sihkkarastá buoret stivrendáh-
taid. Našuvnnalaš uvssoha ovdánahttin vuorjašumi 
dieđiheapmái, lea stáhta Bufdir bokte gii lea projeakta-
eaiggát, muhto lea KS gii doaimmaha.

Gielddaid projeavttas leat guokte oasi: Háhkat ođđa 
áššemeannudanvuogádaga gielddaide geat oassálastet 
ja uvssoha ássibálvalusaide.

Ambišuvdna lea ahte digitála bálvalusat mat 
ovdánahttojuvvojit DigiMánáidsuodjalusa bokte, gal-
get buot suohkanat riikkas váldit atnui.

Heiveheapmi sámegiela várás lea earenoamáš áige-
guovdil dan guovtti bálvalussii mat ovdánahttojuvvojit 
ja maid geavaheaddjit ohcalit DigiMánáidsuodjalusas: 
Našuvnnalaš uvssot vuorjašumi dieđáhusaide ja uvssot 
ássiid bálvalusaide. Goappašat čovdosat leat plánejuv-
von čadnot ja doaimmahuvvot KSa FIKS-vuđđui. FIKS-
vuođđu heiveha gielddaid bálvalusaid digitaliserejuv-
vot ja digitála gulahallama hálddahusdásiid gaskka ja 
lea dehálaš eaktun gielddaid digitaliseremii.

Bufdir lea vuođđudan IT-standárdda geavaheami 
almmolaš suorggis iežas IKT-strategiijas. Teknihkalaš 
eavttut sámegiel válljemii leat de vejolažžan buot 
čovdosiin.

Stáhta čovdosis «našuvnnalaš uvssot vuorjašumi 
dieđáhussii», lea vejolaš válljet máŋgga giela gaskka, 
maiddái davvisámegiela. Gieldda čovdosis «uvssot ássi-
id bálvalusaide» lea ain plánendásis, ja ii leat vel mearri-

duvvon doaibmilvuhtii čadnon giella válljemii. Tekni-
hkalaš vuođđu uvssohii addá vejolašvuođa máŋgga gil-
lii.

1.4 Sámegiellateknologiija
Dieđáhusas čujuhuvvo ahte mis leat eanet ja eanet 

digitála buktagat ja bálvalusat mat sisttisdollet giella-
teknologiija.

Ovtta raporttas 2012 čuoččuhuvvo ahte goalmmá-
das oassi otnáš 6 000 gielain mat gávdnojit, eai ceavzze 
ođđa digitála gulahallanservodagas. Diet lea hástalus 
maid sihke ođđadárogiella ja girjedárogiella sáhttiba 
vásihit, ja maid ráđđehus váldá ovdan Prop. 108 L 
(2019–2020) Láhka gielaid ektui (giellaláhka), mii 
biddjui ovdan miessemánu 2020. Sámegielaide me-
arkkaša diet ahte galget go gielat ceavzit, vuolgá das ahte 
giellageavaheaddjit sáhttet ja dáhttot válljet sámegi-
elaid go geavahit mátketelefovnna dahje dihtora.

Sámi giellalávdegoddi lea deattuhan ahte giellatek-
nologiija lea eaktun ahte sámegielat galget ceavzit be-
aivválašgiellan ođđaáigásaš servodagas.

Vai nannet sámegielteknologiija, de 2004 Sámedig-
gi vuođđudii Divvun. Divvun lea dutkan- ja ovdánaht-
tinjoavku Romssa universitehtas – Norgga árktalaš uni-
versitehta. Guovddáš sámi giellateknologiijii – Giella-
tekno, Romssa universitehtas – Norgga árktalaš univer-
sitehta, bargá maid aktiivvalaččat lasihit eanet digitali-
serema sámegielas.

Dieđáhusas leat ovdamearkkat ieš guđet lágan re-
aidduin maid diet guokte ásahusa leaba ovdánahttán. 
Ovttas leaba Divvun ja Giellatekno sihkkarastán ahte 
sámegielat geavaheaddjit gaskaneaset ja eiseválddii-
guin beaivválaš gulahallamis sáhttet geavahit ieš guđet 
lágan digitála vuođuid. Sii leat maid ovdánahttán máŋ-
ga reaiddu, ovdamearkan dihtorjorgaleami davvisáme-
gielas dárogillii.

Stuorámus hástalus maid Divvun ja Giellatekno vá-
sihit, leat stuora riikkaidgaskasaš fitnodagat main eai 
leat rabas laktimat, rabas resurssat ja standárddat mat 
gávdnojit, Divvun, Gielda- ja ođasmahttindeparte-
meantta ja Sámediggi barget ovttas mainna lágiin galget 
mannat sáhkalaga dieiguin stuora riikkaidgaskasaš fit-
nodagaiguin čoavdit dien hástalusa.

Giellateknologalaš resurssat ja prográmmat maid 
Divvun ja Giellatekno leaba ráhkadan, leat vuođđun di-
gitálalaččat geavahit sámegiela.

Go buohtastahttá vástideaddji giellaservodagaid, 
de lea sámegiel servodat buori dilis: Eanas sámegielaide 
lea boallobeavdi gávdnamis eanas operatiivavuogáda-
gain, ja dieidda leat maid divvunprográmmat eanas ge-
avahan vuođuide. Lihkká leat ollugat geat eai dieđe ahte 
visot dihtoriin juo leat sámegiel boallobeavddit, dahje 
makkár boallobeavddi sii galget geavahit.

1.4.1 Sámegiel dáhtaid geigen
Sáhttit ovdánahttit buori sámegiel teknologiija, de 

dárbbaša buriid sátnegirjjiid ja máŋga sámegielat ling-
visttaid ja prográmmabargiid geat sáhttet leat fárus 
ovdánahttit buriid resurssaid. Lassin dárbbašuvvojit 
vuođđodieđut, čálalaš dahje njálmmálaš elek-
trovnnalaš gielladáhtat, nu gohčoduvvon korpus.

Resurssat mat leat čohkkejuvvon Romssa universi-
tehtas – Norgga árktalaš universitehtas, leat biddjon čo-
ahkkái sámegielat korpusii maid Sámediggi eaiggáda ja 
maid Divvun hálddaša. Odne čohkkejuvvo diet korpus 
eanas dainna lágiin ahte Divvun bargit systemáh-
talaččat ohcet sámegiel teavsttaid neahtas ja dárogiel te-
avsttaid mat leat jorgaluvvon sámegillii (nu gohčoduv-
von paralleallateavsttat). Ii leat makkárge formála gei-
gen teavsttain almmolaš ásahusaid bealis.

Lassin sámegiel korpusii Divvumis, de lea Našunál-
girjerádjosa Giellabáŋkkus ráddjejuvvon dáhtagihppu 
gávdnamis sámegillii. 

Norgga geatnegasgeigenláhka ii vealat mediaid 
gaskka, ja Našunálgirjerádjosa čoakkáldagas lea de sih-
ke teaksta ja jietna ieš guđet formáhtain: girjjit, áigečál-
lagat, áviissat, áibmomediat, interneahtta ja nu ain. Sá-
megiel materiála lea gávdnamis seammá eavttuiguin go 
eará geatnegasgeigejuvvon materiála Našunálgir-
jerádjosis.

Lea doaivumis ahte almmolašvuođas leat ollu eanet 
dáhtat maid sáhttet geavahit ovdánahttit giellateknolo-
giija, go ieža oba dihtet ge. Ráđđehus áigu dán dihte bar-
gat ahte lassána gielalaš diehtomielalašvuohta giel-
ladáhtaid ja giellaresurssaid birra almmolašvuođas. Kul-
turdepartemeanta ja Gielda- ja ođasmahttindeparte-
meanta leaba ovttas álgán geahččat makkár aktevrrat ja 
váikkuhangaskaoamit sáhttet veahkehit ahte ovdána 
eanet giellateknologiija sámegillii. Gielda- ja ođasmaht-
tindepartemeanta lea maid nannen diehtoháld-
dašeami birrasa Digitaliserendirektoráhtas resurssai-
guin mat galget dahkat vejolažžan lágidit lagat ovttas-
barggu gaskkal Našonalgirjerádjosa ja Giellaráđi strate-
giijaid ektui sihkkarastit almmolaš giellaresurssaid 
maid sáhttá geavahit giellateknologalaš ulbmilii. De-
partemeanttat áigot joatkit ságastallama ja árvvoštalla-
miid makkár doaimmat sáhttet leat áigeguovdilat. 

1.5 Oahpahus
Go buohtastahttá eará riikkaiguin, de lea Norga bu-

res lihkostuvvan digitaliseremiin – buorre infrastruktu-
vrrain, álkit gávdnamis reaiddut ja bures oahppan ge-
avaheaddjit. Oahpahussystema buot dásiin čađahedje 
nuppástusa jođánit go korona leavvagođii 2020 giđa. 
Seammás leat stuora báikkálaš erohusat, ja okta viđá ol-
lesolbmos Norggas váilu vuđolaš digitála máhttu. Dan 
dihte lea ráđđehus bajidan digitála máhtuid máŋgga 
dássái oahpahusas. Stuora, vuđolaš doaimmat, nu go 
vuođđooahpu oahppoplánaid ođasmahttin ja gealbo-

reforbma Oahppat olles eallinagi, main leat digitála 
máhtut ja digitaliseren dehálaš oasit. Lea maid dađista-
ga eanet jearaldat kandidáhtaid ektui geain lea alit oa-
hppu ja digitála gelbbolašvuohta. Strategiijat ja doaim-
mat fátmmastit govdadit ja eai leat earenoamážit dušše 
sámi álbmoga váras.

1.5.1 Mánáidgárddi digitála beaivi 
Sámi mánáidgárddiin ja sámi ossodagain eará 

mánáidgárddiin lea váldogiella sámegiella.
Oktiibuot leat 836 mánás 2019 sámi mánáidgárde-

fálaldat. 696 sis ledje sámi mánáidgárddiin dahje 
mánáidgárdeossodagain, ja 140 máná ožžo sámegiel oa-
hpu. Logut leat leamašan oalle stabiila maŋemus jagiid.

Digitála resurssaid geavaheapmi pedagogalaš 
barggus galgá doarjut máná oahppanproseassaid, muh-
to lihkká ii dominerejeaddji bargovuohkin. Mánáidgár-
di galgá oahpahit digitála ipmárdusa, váldit vuhtii 
mánáid persovdnasuodjalusa ja veahkehit máná álgo 
ipmárdusa digitála mediaid ektui.

Oahpahusdirektoráhtta lea ovdánahttán digitála 
neahttaresurssaid mánáidgárddiid bargiide, leat ovda-
mearkkat pedagogalaš doaimmaide digitála reaiddui-
guin movt bargat ovttas mánáiguin. Doaimmat leat čad-
non rápmaplánii ja mánáid easkaálgi digitála máhtu-
ide. Muhtin ráje doarjjaresurssain gávdnojit sámegillii, 
ja direktoráhtta árvvoštallá miehtá gaskka dárbbuid ja 
vejolašvuođaid jorgalit eanet.

1.5.2 Digitaliseren vuođđooahpus 
1.5.2.1 FÁGAOĐASMAHTTIN JA MÁHTTOLOKTEN 2020

Oahpahusa sisdoallu lea rievdamen fágaođasmaht-
timiin (Máhttolokten 2020 ja Máhttolokten 2020 Sámi). 
Birget ođđa bargo- ja servodateallimis mas lea ođđa tek-
nologiija lea dehálaš ipmirdit teknologiija. Digitála 
návccat ja programmeren leaba ožžon eanet saji skuvl-
las ja oahppoplánain.

Sisdoallu digitála máhtut vuođđomáhttun lea ođas-
mahttojuvvon ja eanet heivehuvvon boahtteáigái.

Ođđa oahppoplánat galget váldojuvvot adnui 
vuođđooahpahusas skuvlajagi 2020 rájes. Sámediggi 
mearrida sámi oahppoplánaid, daid earenoamáš sámi 
fágain joatkkaoahpus ja sámi sisdoalu našuvnnalaš oa-
hppoplánain, daid rámmaid siskkobealde maid 
Máhttodepartemeanta lea mearridan. Ođđa oahppo-
plánaid bargguid oktavuođas lea departemeanttas 
leamaš referánsajoavku mas leat leamašan fárus Sáme-
dikkis ja guovddáš bealit skuvlasuorggis.

1.5.2.2 OAHPAHUS SÁMI OHPPIIDE

Oahpahusdirektoráhta dieđuid mielde, de ožžot 
857 oahppi vuođđoskuvllas buot oahpaheami sámegil-
lii oahppojagi 2019/2020. 893 oahppis lea davvisámegi-
ella vuosttašgiellan ja 1 293 oahppis lea davvisámegiella 
nubbingiellan. 28 oahppis lea máttasámegiella vuost-

tašgiellan ja 85 oahppis gis nubbingiellan. 33 oahppis 
lea julevsámegiella vuosttašgiellan ja 77 oahppis gis 
nubbingiellan. Skuvlajagi 2019/2020 leat 178 oahppis 
joatkkaskuvllas sámegiella vuosttašgiellan. Sis lea 174 
davvisámegiella ja 4 máttasámegiella. 264 oahppis joat-
kkaskuvllas lea sámegiella nubbingiellan, sis váldet 15 
julevsámegiela, 243 davvisámegiela ja 6 máttasámegi-
ela.

Riikarevišuvdna lea dahkan iskkadeami sámi ohp-
piid rievtti oažžut oahpahusa sámegillii ja sámegielas, 
geahča Dokumeantta 3:5 (2019–2020). Máhttodeparte-
meanta áigu čuvvolit Riikarevišuvnna rávvagiid heivvo-
laš vuogi mielde, ovttasráđiid Sámedikkiin.

1.5.2.2.1 Gáiddusoahpahus

Máŋga oahppi geain lea vuoigatvuohta sámegiel 
oahpahussii, orrot báikkiin gos eai leat oahpaheaddjit 
geain lea dárbbašlaš gelbbolašvuokta. De lea ohppiin 
vuoigatvuohta molssaevttolaš oahpaheapmái.

Fylkkamánni Nordlánddas lea kárten gelbbo-
lašvuođa buot gáiddusoahpahus oahpaheddjiin julev- 
ja máttasámegielas ja lea ráhkadan plána bajidit gelb-
bolašvuođa, earret eará geavahit teknologiija.

Skuvllain ja skuvlaeaiggádiin lea guhkes vásihus do-
aimmahit gáiddusoahpahusa.

Oahpahusdirektoráhtta lea vuođđudan bistevaš 
vuođu neahttaoahpahussii, Digilær.no, mii lea oktasaš 
čoavddus oahpahussuorgái. 2020 mielde árvvoštallo-
juvvo galgá go vuođđu váldot adnui sámegiel gáidduso-
ahpahussii.

Riikarevišuvdna lea gávdnan váilevašvuođaid orga-
niseremis ja čađaheamis gáiddusoahpahusa mii dagaha 
stuora erohusaid oahpahusfálaldagas. Raporta rávve 
Máhttodepartemeantta ovttasráđiid Romssa ja Finn-
márkku Fylkkamánniin ja Nordlándda Fylkkamánniin 
váikkuhit ahte gáiddusoahpahus šaddá buorre molssa-
eaktun báikkálaš oahpahussii.

Máhttodepartemeanta lea addán Oahpahusdirek-
toráhttii bargun árvalit sihke ođđa doaimmaid ja viidá-
set ovdánahttit otnáš doaimmaid mat sáhttet váikkuhit 
ahte oahppit geat ožžot sámegiel oahpahusa gáidduso-
ahpahusa bokte, ožžot buorre ja dohkálaš oahpahus-
fálaldaga. Sámediggi ja fylkkamánnit Nordlánddas ja 
Romssas ja Finnmárkkus galget árrat váldojuvvot fárrui 
heivvolaš vuogi mielde dán bargui.

1.5.2.2.2 Oahppit geain lea earenoamáš dárbu 
heiveheapmái

Digitála teknologiija lea dagahan áibbas ođđa dili 
ohppiide geain lea earenoamáš dárbu ja addán máŋga 
ođđa vejolašvuođaid. Sámediggi čujuha ahte hástalusat 
leat ahte oahpponeavvut váilot, oahpahusresurssat ja 
kártenmateriálat sámegillii sámi ohppiide geain lea 
dárbu earenoamáš heiveheapmái.



9Árvalus 246 S – 2020–2021

Lea ollu mii čájeha dan guvlui ahte leat stuora va-
riašuvnna doarjjasystemas (PP-bálvalusas), diehtu sá-
megiela ja kultuvrra birra.

Sámi earenoamáš pedagogalaš doarjalusas (SEAD) 
lea riikaviidosaš ovddasvástádus addit bálvalusaid ge-
avaheddjiide Statpeda fágasurggiin. SEAD sáhttá doar-
jut gielddaid ja fylkagielddaid.

Statped áigu viđajahkásaš molsunáigodagas ráddjet 
iežas mandáhta. Ráđđehus oaivvilda ahte lea dárbu 
ahte SEAD bargá viidáset oppalaččat bálvalusaiguin ea-
renoamáš pedagogalaš suorggis, dan ektui go Statped 
muđui. Máhttodepartemeanta áigu dán áigodagas rá-
hkadit sierra mandáhta SEADii. Sámediggi čadno dien 
bargui. Ulbmilin lea ahte rievttes gelbbolašvuohta lea 
olámuttos sámi mánáide ja sámi ohppiide geain leat ea-
renoamáš dárbu heiveheapmái, ja ahte sii ožžot do-
hkálaš pedagogalaš fálaldaga gáibádusaid ektui mat leat 
mánáidgárdelágas ja oahpahuslágas.

SEAD bargá ovttas Sámi allaskuvllain ja eareno-
amážit Sámi lohkanguovddážiin (Nasjonalt senter for 
samisk i opplæringen) sihkkarastit nanu sámegielat bir-
rasa, diehtoovdáneami suorggis ja buori oktavuođa dá-
bálaš pedagogihka ja earenoamáš pedagogalaš surggiin.

1.5.2.2.3 Digitaliseren ja digitála oahpponeavvut

Ráđđehusa digitaliserenstrategiijas vuođđooahpa-
hussii (2017-2021) leat guokte váldoulbmila: Ahte ohp-
piin galgá leat digitála máhttu mii dagaha sidjiide vejo-
lažžan hálddašit eallima ja lihkostuvvat viidáset oah-
pus, barggus ja servodatoassálastimis, ja ahte IKT galgá 
geavahuvvot bures oahpahusa organiseremis ja čađa-
heamis vai ohppiid oahppanmokta ja oahppu lassána.

Sámi perspektiiva lea maid váldon fárrui váldoulb-
miliidda go dat guoská buot ohppiid oahppamii. 
Guovddážin strategiijas lea bargu ohppiid máhtuin ja 
skuvlla sisdoalus, digitála oahpponeavvut, gelbbo-
lašvuohta ja infrastruktuvra.

Ođđa teknologiija rievdada pedagogalaš ja didákt-
talaš rámmaid. Ođđa oahppoplánaid čuovvoleamis fer-
te maid leat oahpaheddjiid gelbbolašvuođa áŋgiruššan.

Viidásetoahpu strategiija bokte “Kompetanse for 
kvalitet” lea vuođđuduvvon neahta bokte viidásetoa-
hppo fálaldat oahpaheddjiide profešuvdnafágalaš di-
gitála gelbbolašvuođas ja programmeremis ja viidáseto-
ahppu oahpaheddjiide geat áigot šaddat spesialistaoa-
hpaheaddjin digitála gelbbolašvuođas.

1.5.2.2.4 Digitála oahpponeavvut

Oahpponeavvomárkan lea sákka rievdan. Eanet ja 
eanet digitála resurssaid ja oahpponeavvuid lágideaddjit 
introduserejit ođđa buktagiid. Stáhta addá jahkásaččat 
doarjagiid ovdánahttit oahpponeavvuid fágain ja surggi-
in mat eai leat kommersiálat gánnehahtti. Buot alm-
muhemiin oahpponeavvuid ovdánahttima birra dien 

ortnega mielde, biddjo gáibádus ahte oahpponeavvu 
gálgá sáhttit jorgalit sámegillii.

Dehálaš doaibma Digitaliserenstrategiijas 
vuođđooahpahussii lea viđajahkásaš áŋgiruššan Tekno-
logalaš skuvlaseahkka. Sihke 2018 ja 2019 lea Oahpahus-
direktoráhtta almmuhan juolludemiid ráhkadit digitála 
oahpponeavvuid fágaođasmahttima várás dien áŋgi-
ruššama bokte, ja lea addon doarjja ovdánahttit sámi oa-
hpponeavvuid duojis ja musihkas. Buot oahpponeavvut 
mat ožžot doarjaga, galget leat teknihkalaččat heivehuv-
von sáhttit jorgaluvvot sámegillii. 2020 lea ráđđehus 
juolludan 15 mill. ruvnno jorgaleapmái, heiveheapmái 
ja ovdánahttimii sámegielat digitála oahpponeavvuid 
Teknologalaš skuvlaseahka olis.

Eará doaibma lea áŋgiruššan addit doarjaga oastit 
digitála oahpponeavvuid.

Sámedikkis lea hálddašanváldi oahpahusa ja ba-
jásšaddama fágasuorggis ja hálddaša ja vuoruha ieš 
ruđaid bušeahttakapihttalis 560 Sámi ulbmilat, poasta 
50 Sámegiella, kultuvra ja servodateallin. Sámedikkis lea 
bajimus ovddasvástádus ovdánahttit sámegiel oahppo-
neavvuid. Máhttolokten 2020 Sámi (fágaođasmahttin 
sámegielas) oktavuođas lea dárbu ođđa oahpponeav-
vuide máŋgga fágas. Stáhtabušeahtas 2019 lasihii dan 
dihte ráđđehus juolludeami, liigejuolludeami bokte re-
viderejuvvon stáhtabušeahtas, geahča Prop. 114 S (2018–
2019) Liigejuolludeamit ja vuoruhemiid rievdadeamit 
2019 stáhtabušeahtas. Sámediggi lea dieđihan Máhtto-
departementii ahte alladássásaš digitála oahpponeavvut 
váilot earenoamážit, ja ahte leat hástaleamit digitála 
gelbbolašvuođain sihke lágádusain ja earáin geat 
ovdánahttet sámegielat oahpponeavvuid. Skuvllat gos 
leat sámi oahppit, ožžot de hui unnán ávkki Teknologa-
laš skuvlaseahka doarjjaortnegis go galget oastit sámegi-
elat digitála oahpponeavvuid. Dan dihte lea ráđđehus 
2020 vuođđudan sierra doarjjaortnega jorgaleapmái, 
heiveheapmái ja ovdánahttimii digitála oahpponeav-
vuid sámegillii, maid ferte geahččat ovttas Teknologalaš 
skuvlaseahkain, geahča Prop. 1 S (2019–2020).

Oahpponeavvouvssot Ovttas|Aktan|Aktesne addá 
dieđuid sámegielat oahpponeavvuid ja oahppomate-
riálaid birra skuvllaide ja mánáidgárddiide. Oahpa-
headdjit sáhttet neahta bokte luoikkahit resurssaid Sá-
medikki oahpponeavvoguovddážis. Neahttabáiki lea 
luoikkahanarena gos geavaheaddjit sáhttet juogadit oa-
hpahanresurssaid maid ieža leat ráhkadan. Ovttas|Ak-
tan|Aktesne fállá maid buvttadanreaidduid geava-
heddjiide vai ovdánahttet digitála oahpponeavvuid 
main sáhttá leat teaksta, jietna, govat, video, ieš guđet lá-
gan bargobihtát ja ieš guđet lágan interaktiivvalaš sisdo-
allu. Uvssot lea oassin Sámi lohkanguovddážis (Nasjo-
nalt senter for samisk i opplæringa). Diet lea našunála 
gealboguovddáš Sámi allaskuvllas mii bargá ovddidit ái-
geguovdilis, systemáhtalaš ja movttiidahtti oahpahusa 
sámegillii ja sámegielain.

Sámediggi čujuha ahte sámegielat oahpponeavvo-
bargit dárbbašit buriid giellareaidduid vai sáhttet jorga-
lit oahpponeavvuid máŋggaid gielaid gaskka. Sámi 
lágádusat ja sámegielat oahpponeavvobargit sáhttet ve-
ahkehit ovdánahttit dihtorjorgaleami go sáddejit sisa 
gárvves čállosiid elektrovnnalaš korpusiin (teakstačo-
akkáldagat) mat leat sámegielaide (geahča kapihttal 4).

Dán čuoggái leat Sámedikkis mearkkašumit, geahča 
dieđáhusa čuoggá 5.2.2.4.

1.5.2.2.5 Infrastruktuvra

Digitála infrastruktuvra lea dehálaš eaktun. Govda-
fierpmádat sihke skuvllas ja maiddái olggobealde skuvl-
la ferte leat doarvái buorre. Ferte ovdánahttit oktasaš 
čovdosiid ja standárddaid gos lea ávkkálaš. Dieđáhus 
addá ovdamearkkaid. Sámegiela válljejupmi lea váldon 
vuhtii čovdosiin.

1.5.3 Rekrutteren sámi oahpaheaddjiohppui

Rekrutteren sámi oahpaheaddjiohppui dáhpáhuv-
vá eanas báikkálaččat sámegielat guovlluin.

Leat stuora hástalusat rekrutteret doarvái dohkálaš 
ohcciid sámi vuođđoskuvlaoahpaheaddji oahpuide.

Sihke Sámi allaskuvla, Davvi universitehta ja Roms-
sa universitehta – Norgga árktalaš universitehta bidjet 
vuđolaš ja systemáhtalaš barggu rekrutteret oahpa-
headdjestudeanttaid.

Dien rekrutterenbarggu doarju Máhttodeparte-
meanta sierra ruđaiguin, mas lea eaktun ahte bargat 
ovttas báikkálaš eiseválddiiguin ja skuvllaiguin. Sáme-
diggi muitala ahte sii vuoruhit alit oahpu stipeanddaid 
ieš guđet oahpaheaddjioahpuide. Máhttodeparte-
meanta bargá maid ahte galgá leat bivnnut šaddat oa-
hpaheaddjin davvin, ja ahte go lea sámegiella fágaviido-
dagas, ieš guđet ortnegiid bokte, de sihkkojuvvo loatna 
Stáhta loatnakássas oahpahusa váras.

Oppalaččat leat hárve geat váldet alit oahpu sáme-
gielas doarvái alla dásis ahte šaddet buorit jorgaleaddjit 
ja oahpponeavvobargit ja nu ain. Orru leamen ahte sin 
lohku geat čađahit joatkkaoahpu sámegielain ja kultur-
gelbbolašvuođain buriiguin árvosániiguin, leat menddo 
unnán gokčat servodaga dárbbu.

Eará hástalus rekrutteret sámi oahpaheaddjiohp-
pui, lea ahte studeanttat oppalaččat geasuhuvvojit 
stuora gávpogiidda.

1.5.4 Digitaliseren alit oahpus

Digitaliseren lea váikkuhan gaskaoapmin buot 
vuđolaš rievdademiide servodagas, proseassaide ja sis-
dollui mii sáhttá dahkat universitehta- ja allaskuvla-
suorggi buorebun joksat mihtuid ahte galgá leat alla 
kvalitehta ja guoskevašvuohta, ja oahppu bures olámut-
tos buohkaide.

1.5.4.1 DIGITALISERENSTRATEGIIJA UNIVERSITEHTA- JA 
ALLASKUVLASUORGÁI

Máhttodepartemeanta lea mearridan sierra digita-
liserenstrategiija universitehta- ja allaskuvlasuorgái áig-
odahkii 2017-2021, geahča Dieđ. St. 27 (2015–2016) Di-
gitála agenda Norgii - IKT eaŋkilet árgabeaivái ja eanet 
produktivitehta, ja lassin vel Digitaliseren johtočálus ja 
vel eará raporttat, dieđáhusat, johtočállagiin ja doai-
bmaplánat.

Sámi perspektiiva lea váldon vuhtii ulbmiliin ja 
čujuhusain sihke gáibádusaide ja láidestusaide. Unit – 
IKT direktoráhta ja oktasašbálvalusaid direktoráhtas 
alit oahpuid ja dutkamiid váras, lea našuvnnalaš ovd-
dasvástádus sihke implementeret ja viidáset ovdánaht-
tit digitaliseren strategiija.

Digitaliserenstrategiija olis universitehta- ja alla-
skuvlasuorgái reviderejuvvo 2020 (almmuhuvvo 2021), 
áigu Máhttodepartemeanta dan oktavuođas árvvoštal-
lat mainna lágiin sámi perspektiiva sáhttá váldot vuhtii.

Ollašuhttit digitaliserenstrategiija lea eaktun ahte 
teknologiija geavaheapmi loktejuvvo oahppamii ja 
ođđa dieđuide strategalaš dássái ásahusas ja integre-
rejuvvo buot fágalaš ja hálddahuslaš doibmii. Ásahusat 
fertejit vuoruhit dárbbašlaš resurssaid dien bargui. 2018 
oaččui Romssa universitehta – Norgga árktalaš universi-
tehta 7 mill. ruvnno Máhttodepartemeanttas ovttasbar-
gui Sámi allaskuvllain IKT bargui, bargiidhálddašeap-
mái ja oahppohálddahussii. IKT suorggi ulbmil lea ahte 
dahkat Sámi allaskuvlla infrastruktuvrra ja organi-
sašuvnna nannoset. Guovvamánu 2019 soabadeigga 
ásahusat oktasaš persovdnasuodjalanáittardeaddji.

1.5.4.2 VUOĐĐOSKUVLLA OAHPAHEADDJIOAHPU 
RÁMMAPLÁNA GÁIBÁDUS DIGITALISEREMII

Ođđa rámmaplánat gáibidit ahte buohkain geat 
gárvvistit vuođđoskuvlla oahpaheaddjioahpu, galgá 
leat profešuvdnafágalaš digitála gelbbolašvuohta.

Kandidáhtain sámi vuođđoskuvlla oahpaheaddji-
oahpus galgá lassin gáiddusoahpahandidaktihka gelb-
bolašvuohta ja galget maid máhttit geavahit ieš guđet 
lágan gáiddusoahpaheami ja neahttaoahpaheami in-
teraktiiva oahpahusa lágideamis.

1.6 Kultuvra ja kulturmuittut

1.6.1 Kultuvra

Digitála teknologiija addá vejolašvuođaid ráhkadit, 
juogadit, gaskkustit ja suodjalit dáidaga ja kulturárbbi 
álelassii ođđa vugiiguin. Seammás hástala digitála ovdá-
neapmi sámegielaid ja kultuvrra go eŋgelasgielat di-
gitála vuođut ja dieđut interneahtas šaddet eanet ja ea-
net dehálaččat kulturgeavaheapmái, earenoamážit 
mánáide ja nuoraide.

Dieđ. St. 8 (2018–2019) Kultuvrra fápmu: Kulturpo-
litihkka boahtteáigái, lea ráđđehusa vuoruheapmi 

váikkuhit dasa ahte sámi dáidda ja kultuvra oažžu re-
presentatiiva saji Norgga kultureallimis. Diet mielddis-
buktá ahte dáidda ja kulturárbi galgá sáhttit dustet digi-
taliserema vejolašvuođaid buori vuogi mielde.

Ahte sámi dáidda ja kulturárbi lea olámuttos, lea 
dehálaš go áigu ealáskahttit sámi kultuvrra. Dáidda ja 
kultuvra lea maid buoremus vuolggasadji vuođđudit ja 
viidáset fievrredit gulahallama olbmuid ja álbmogiid 
gaskka. Sámi dáidda ja kultuvra ovddastit jienaid ja vási-
husaid mat leat oassin muitalusas Norgga birra, ja lea 
stuora árvu servodahkii.

1.6.1.1 DIGITALISEREN JA OAŽŽUT OLÁMUDDUI SÁMI KUL-
TURÁRBI ARKIIVVAIN, GIRJERÁDJOSIIN JA MUSEAIN

Kulturdepartemeanttas lea ovddasvástádus kultur-
suorggi digitaliseremii. Go digitalisere sámi kulturárbbi, 
de sáhttá sihke sámi álbmot ja muđui buohkat olahit 
buorebut dien materiála. Ráđđehus lea bidjan johtui 
projeavttaid sihke digitaliseret kulturárbemateriála ja 
almmuhit digitála veršuvnnaid.

1.6.1.1.1 Našunálagirjerádjosa digitaliseren

Digitaliseren lea Našunalagirjerádjosa váldobargo-
suorgi boahttevaš jagiid. Stáhtabušeahtas 2020 lea digi-
taliseren doaibmannákca Našunálagirjerádjosa doaim-
mahusas Muoffis nannejuvvon 70 ođđa virggiin ja tek-
nihkalaš infrastruktuvrrain. Diet dahká vejolažžan hoa-
hpuhit digitaliseret materiála mii lea Arkiivadoaimma-
hagas, mas lea maid Sámi arkiiva, ja báberarkiivvaid, 
govaid, ealli govaid ja jietnabáddemiid maid riikka eará 
arkiivvat, girjerádjosat ja museat hálddašit, maiddái 
sámi arkiivvat ja museat.

Dán čuoggái leat Sámedikkis mearkkašumit, geahča 
dieđáhusa čuoggá 6.1.1.1.

1.6.1.1.2 Našunála plána ealli govaid ja 
jietnabáddemiid digitaliseren

Kulturdepartemeanta attii 2018 Našunálagir-
jerádjosii bargun kártet buot mat gávdnojit ealli govain 
ja jietnabáddemiin arkiivain, museain, girjerádjosiin ja 
priváhta čoakkáldagain Norggas, ja hábmet árvalusa 
našunála plána digitaliseremii ja vurkkodit kulturárbe-
materiálaid.

Sámi arkiiva Arkiivadoaimmahagas, Árran julevsá-
mi guovddáš ja Vuođđudus Saemien Sijte, Snoasas, leat 
mielde kártemis mii maid fátmmasta sámi materiálaid. 
Stuora hivvodagat báddemiin, maiddái sámi materiála, 
sáhttet mannat duššái. Digitaliseret dien kulturárbema-
teriála sáhttá lassin dasa ahte hehttet dan duššat, addit 
buohkaide, sihke dutkiide, báikkálaš historihkkáriidda 
ja álbmogii oppalaččat buoridit vejolašvuođa olahit da-
id.

Dán čuoggái leat Sámedikkis mearkkašumit, geahča 
dieđáhusa čuoggá 6.1.1.2.

1.6.1.1.3 Digitála arkiivat

Neahttabáiki Digitála arkiiva lea oktasaš našunála 
čoavddus dahkat arkiivvaid olámuddui, gos earret eará 
Sámi arkiiva lea almmuhan arkiiva materiálaid.

Sámi dokumeantaárbi hálddašuvvo arkiivvain ja 
vuorkkáin máŋgga riikkas. Sámi arkiiva váldá oasi ovt-
tasbargoprojeavttas «Digitála bálgát ja sámi kulturárbi» 
ovttas arkiiva ásahusaiguin ja universitehtaiguin Ruoŧas 
ja Suomas. Ulbmilin projeavttain lea kártet guovddáš 
sámi arkiivvaid Eurohpás ja ovdánahttit digitála čovdo-
siid maiguin sáhttá čatnat arkiivvaid oktii. Projeavtta 
bokte galgá maid ovdánahttojuvvot ehtalaččat ja juridi-
hkalaččat dohkálaš čovdosat arkiiva materiálaid di-
gitála geavaheapmái.

1.6.1.1.4 Sámi museat

St.dieđ. nr. 49 (2008–2009) Boahtteáiggi musea – 
Hálddašeapmi, dutkan, gaskkusteapmi, ođasteapmi ja 
St.dieđ. nr. 24 (2008–2009) Našunála strategiija digitála 
vurkemii ja gaskkustit kulturárbbi, boahtá ovdan 
vuordámuš ahte museat Našunála musea fierpmádagas 
galget digitaliseret buori oasi sin čoakkáldagain.

2002 válddii Sámediggi badjelasas hálddašit sámi 
museaid, mat de eai leat šat oassin našunála musea fi-
erpmádagas. Sámi museat lihkká geavahit čoakkáldat-
reaidduid Primus ja Digitála Musea, mat leat sidjiide 
maid gávdnamis, ja leat sihkkarastojuvvon doarjaga 
Norgga kulturráđis ja museaid ovdánahttinprográm-
main vai sámi mearkkat doibmet teknihkalaččat.

Dán čuoggái leat Sámedikkis mearkkašumit, geahča 
dieđáhusa čuoggá 6.1.1.3.

1.6.1.2 E-GIRJJIT SÁMEGILLII MAT LEAT OLÁMUTTOS

1.6.1.2.1 Sámi bibliografiija

Našunálagirjerádjosis lea 1992 rájes leamašan ovd-
dasvástádus Sámi bibliografiijii, mii lea oassin našunál-
bibliografiijas mas lea geahčastat sámegielat ja sámi 
guoskevaš almmuhusain: girjjit, gihppagat, áigečállagat, 
almmolaš almmuhusat, jietnagirjjit ja artihkkalat girjji-
in ja áigečállagiin. Geahčastagat fátmmastit sámi čálus-
namaid ja litteratuvrra mat guoskkahit sámi kultuvrra 
čállojuvvon eará gielaide go sámegillii (eanas dárogillii, 
muhto maiddái veaháš eŋgelasgillii). Geahčastagaid lo-
hku ođđajagimánu 13. beaivvi 2020 lea 28 975.

Našunálagirjerádjosis lea maid ovddasvástádus ok-
tasaš sámi bibliografiijii mii fátmmasta bibliografiijaid 
Suomas, Ruoššas ja Ruoŧas. Bálvalus doaimmahuvvo 
teknihkalaččat Unit bokte.

Našunálagirjerádjosis lea maid ovddasvástádus 
ovdánahttit klassifikašuvdna systema Løøv. Løøv lea rá-
hkaduvvon earenoamážit Sámi bibliografiija várás uni-
versitehtagirjerádjosis Troandimis ja lea systema mii lea 
ráhkaduvvon sámi diliid ja fáttáid várás.

Našunálagirjerájus konsultere Sámedikkiin ja eará 
sámi ásahusaiguin Sámis go ovdánahttá Løøv.

Fylkagirjerádjosat ja álbmotgirjerádjosat mat bar-
get earenoamážit sámegielain, leat vuođđudan fierp-
mádatovttasbarggu Sámedikkiin.

Dán čuoggái leat Sámedikkis mearkkašumit, geahča 
dieđáhusa čuoggá 6.1.2.1.

1.6.1.3 SÁMI MEDIAID DIGITALISEREN

Buot gielat, maiddái sámegielat, guddet ja gaskkus-
tit sihke identitehta, kultuvrra ja kulturárbbi. Dieđáhus-
as čujuhuvvo ahte lea dehálaš ahte sámi álbmogis lea 
kultuvra olámuttos iežas gillii earret eará áviissaid, rá-
dio, TV, filmmaid ja neahta bokte.

1.6.1.3.1 Vuođđoneutrála doarjjaortnet sámi 
áviissaide

Doarjjaortnet sámi áviissaide ja sámegielat áviisasi-
idduide galgá lágidit vejolašvuođa demokráhtalaš sá-
gastallamii, oaivilhábmemii ja giellaovdánahttimii 
sámi servodagas, ja mii lea muddejuvvon sierra lá-
hkaásahusa bokte.

Mediabearráigeahčču jugii 2019 oktiibuot gosii 34 
mill. ruvnno sámi áviissaide .

Mediagirjáivuođa lávdegoddi oaivvildii ahte otnáš 
doarjjaortnet hui unnán hástala sámi áviissaid áŋgi-
ruššat álgit digitála gávpemodeallaiguin, ja árvalii dán 
dihte dahkat doarjaga sámi mediaide vuođđoneutrálan. 
Ráđđehus lea árvalan dahkat ortnega vuođđoneutrálan, 
mii sáhttá addit buoret distribušuvnna, eanet sámegi-
elat sisdoalu, eanet aktevrraid ja eanet mediaid mátta- 
ja julevsámi guovlluide. Lea áigumuš sáddet árvalusa gu-
laskuddamii 2021 mielde.

1.6.1.3.2 Doarjja báikkálaš rádioid digitaliseret
Guovdageainnu Lagasrádio (Radio GLR) ja Radio 

DSF leat báikkálaš rádiot main lea sámegielat sisdoallu 
ja mat ožžot doarjaga doarjjaortnega mielde man nam-
ma lea «Doarjja báikkálaš jietna- ja govvamediat».

Dán čuoggái leat Sámedikkis mearkkašumit, geahča 
dieđáhusa čuoggá 6.1.3.2.

1.6.1.3.3 Sámegielat teksten dábálaš TVs ja 
interneahtta TVs

Áibmomedialáhka ja NRK-plakáhtta eai leat div-
von earenoamáš gáibádusaid dán rádjái ahte prográm-
mat galget tekstejuvvon sámi álbmoga váras.

2020 rájes lea mearriduvvon áibmomedialáhkaása-
husas sierra mearrádus § 2-5 (e) ahte NRK galgá dahkat 
«olámuddui TV-prográmmaid sámegillii maid lea tek-
sten dan sámegillii mii lea giellan prográmmas go 
diekkár prográmmat fállojuvvojit audiovisuála diŋgon-
bálvalussii, jus lea praktihkalaččat vejolaš».

Prop. 58 L (2018–2019) Áibmomedialága rievda-
deamit ja nu ain boahtá ovdan ahte Kulturdeparte-

meanta oaivvildii ahte berrešii divvojuvvot gáibádus 
ahte NRK prográmmat sámegillii galget dahkkot 
olámuddui TV-prográmmaid tekstejuvvon sámegillii 
mii lea giellan prográmmas go diekkár prográmmat fál-
lojuvvojit audiovisuála diŋgonbálvalussii (neahtta-TV). 
Kulturdepartemeanta lea leamašan sáhkalaga Sáme-
dikkiin go guoská § 2-5 bustáva e ektui, teksten sámegil-
lii. Sámediggi doarju árvalusa, earenoamážit gáibádusa 
ahte galgá guoskat buot sámegielaide. Sámediggi čujuha 
ahte gáibádus guoská TV-prográmmaide sámegillii, 
muhto ahte NRKa fálaldat sámegillii ain lea ráddjejuv-
von. Sámediggi árvala dan dihte geatnegasvuođa tekstet 
sámegillii galgá boahtteáiggis viiddiduvvot válljejuvvon 
dárogielat prográmmaide, earenoamážit prográmmai-
de mat gieđahallet sámi fáttáid. Kulturdepartemeanta 
váldá árvalusa fárrui viidáset bárggus ja áigu joatkit sá-
gastallama Sámedikkiin movt heivehit.

1.6.1.3.4 NRK neahttaáŋgiruššan olahit nuorra 
sámiid

NRKas lea oassin su doaimmas ahte nannet sámegi-
elaid ja galget leat beaivválaš sáddagat sámi álbmogii ja 
dássedit prográmmat mánáide ja nuoraide. Lassin dá-
bálaš TV, de lea NRK áŋgiruššan lasihit digitála sisdoalu 
neahtta-TVs, Facebookas ja Instagramas vai olahit nuor-
ra sámiid.

2018 ledje eambbo geat geavahedje NRK Sápmi 
mobiillas go neahtas.

2018 lea NRK Sápmi nannen ođas- ja áigeguovdilis 
fálaldagaid neahtas ja mobiillas go ođasmahttet 
dađistaga ođđasiid ja bidjet eanet fuomášumi našunála 
sámi áššiide main lea ollu eanet relevánsa go dušše 
báikkálaš servodahkii gos ášši lea vuolgán. NRK Sámis 
lea golmma oasi strategiija: Eanet máŋggagielalaš sisdo-
allu, eanet sisdoallu nuorat ulbmiljoavkkuide ja stuorát 
áššiide ja historjjáide mat eanet gusket buot sámiide ja 
álbmogii muđui.

Mediabearráigeahču árvvoštallan NRKas 2018 
fálaldaga rádios, TVs, neahtas ja mobillas devdet gáibá-
dusaid  nannet sámegielaid ja nannet sámi identitehta 
ja kultuvrra.

Dán čuoggái leat Sámedikkis mearkkašumit, geahča 
dieđáhusa čuoggá 6.1.3.3.

1.6.1.3.5 Sámi internašunála filbmainstituhtta (ISFI)

ISFI addá doarjaga gealboloktemii ja ekonomalaš 
doarjaga sámi aktevrraide geat háliidit ovdánahttit, lá-
gidit ja distribueret sámi filmmaid sámegillii. Ráđđehus 
lea dan dihte maŋemus 6 jagi nannen ISFI doaibmadili.

ISFI pláne ásahit studio iežas vistái Guovdageidnui 
loahpahanbargguid dahkat. Studio, man namma lea 
Tundra Studio, galgá geavahuvvot dubbet (molsut giela) 
sámegillii norgga ja riikkaidgaskasaš filmmain ja loa-
hpahanbargguide sámi produkšuvnnain.

Norgga filbmainstituhtta almmuhii 2019 doai-
bmaplána norgga filmmaid ja filbmakultuvrra máŋgga-
bealatvuođa ektui. Okta doaimmain lea álggahit ovttas-
barggu earret earáin ISFIiin.

Dán čuoggái leat Sámedikkis mearkkašumit, geahča 
dieđáhusa čuoggá 6.1.3.5.

1.6.1.3.6 Neahttabálvalus Sápmi filbma
Neahttabálvalus Sapmifilm.com almmuhuvvui 

njukčamánu 8. beaivvi 2018 ja fállojuvvo álggos vuos ge-
hččiide Norggas, Ruoŧas ja Suomas. Katalogas leat sáme-
gielat oanehis-, dokumentára- ja animašuvdnafilmmat. 
Sapmifilm.com fállá sámi álbmogii filmmaid iežas eat-
nigillii lea lassin ulbmil nannet dieđuid sámi kultuvrra, 
giela ja historjjá birra. Ambišuvdna lea ahte kataloga 
galgá áiggi vuollái sisttisdoallat filmmaid eará álgoálb-
mogiid birra ja ahte kataloga fállojuvvo miehtá máilm-
mi.

1.6.2 Kulturmuittut
1.6.2.1 NAŠUNÁLA KULTURMUITODÁHTAČOAKKÁLDAT 

ASKELADDEN

Kulturmuitohálddašeapmi Sámedikkis leat lága 
bokte mearriduvvon bárggut čadnojuvvon kulturmui-
toláhkii ja plána- ja huksenláhkii, ja kulturmuitočo-
akkáldat Askeladden lea dehálaš reaidu dien barggus. 
Dáhtačoakkáldat lea olámuttos digitálalaččat ja lea Rii-
kaantikvára almmolaš dáhtačoakkáldat kulturmuittu-
ide Norggas.

Sámediggi lea rievttes hálddašaneiseváldi sámi kul-
turmuittuide ja das lea ovddasvástádus ahte diehtu 
sámi kulturmuittuin Askeladdenis leat ođasmahttojuv-
von ja čuvvot guoski lágaid ja vieruid. Askeladden ođas-
mahttojuvvo dađi mielde go dahkkojit kulturmuitore-
gistrerenbarggut. Maŋemus 10-15 jagi lea Sámediggi 
dađistaga váldán eanet ja eanet adnui digitála registre-
renreaidduid. Askeladden gáibida čoavddasáni ja ii leat 
rabas almmolašvuhtii, muhto geavaheddjiide kultur-
muitohálddahusas ja gieldaplánejeddjiide. Gávdnojit 
maiddái ieš guđet lágan geavaheaddjidásit mat mud-
dejit maid oaidná Askeladdenis. Dáhtačoakkáldat kul-
turminnesok.no lea gal rabas almmolašvuhtii ja sisdoa-
lu vuođđun leat dieđut maid leat viežžan Askeladdenis.

Dán čuoggái leat Sámedikkis mearkkašumit, geahča 
dieđáhusa čuoggá 6.2.1.

1.6.2.2 GEODÁHTA

Go ráhkada raporttaid ja gaskkusteami oppalaččat, 
de lea GIS-reaidu áibbas guovddážis ja dehálaš Sáme-
diggái ja sáhttá leat mielde máŋgga surggiin. Diet gáibi-
da ahte dáhtat leat gávdnamis digitálalaččat.

1.6.2.3 KULTURMUITTUID DIGITALISEREN DUTKAN- JA 
DOB-PROJEAVTTAIN

Go Sámi kulturmuitoráđđi vuođđuduvvui, ja 
maŋŋil delegerejuvvui fápmu Sámediggái, mielddis-
buvttii dat ahte sámi kultuvra, sámi kulturmuittuid me-
arkkašupmi ja sámiid vuoigatvuohta ieža hálddašit 
iežaset kulturmuittuid dohkkehuvvui.

Diehtováilevašvuođat čadnon kulturmuitodáhtai-
de stuora oasis sámi guovddášguovlluin leat ain aŋkke 
duođalaččat vaikko lea našunála dáhtačoakkáldat. 
Maŋemus logiid jagiid leat čađahuvvon máŋga proje-
avtta universitehtaid, dutkaninstituhtaid, museaid ja 
earáid bokte mat leat dokumenteren ja kárten sámi kul-
turmuittuid ja eanadaga geavaheami. Diet leat hirbmat 
mávssolaš dieđut mat, jus daid fievrreda Askeladdenii, 
sáhttet sakka nannet diehtovuođu sámi kulturmuito-
hálddašeamis.

1.6.2.4 ALMMUHEAPMI JA GÁVDNANVEJOLAŠVUOHTA

Sámi kulturárbbi almmuheapmi ja digitaliseren 
buktá čuolmmaid persovdnasuodjalusa ektui. Sáhttá 
leat ovttaskas olmmoš gii vásiha dien dego rihkkumen 
árbevirolaš diehtosirdima ja báikkálaš vieru.

Diet leat vihkkedallamat maid sámi kulturásahusat 
fertejit dahkat go kulturárbi digitaliserejuvvo ja šaddá 
olámuttos earáide go sidjiide geaidda diet diehtu lea ár-
bevirolaččat leamašan olámuttos, ležžet go fysalaš kul-
turmuittut eanadagas dahje vejolašvuohta beassat die-
idda sajiide. Diekkár oktavuođain lea earenoamáš de-
hálaš ahte leat buorit systemat ja njuolggadusat geain 
lea lohpi beassat dohko ja movt dáhtat sáhttet geava-
huvvot.

1.6.2.5 KATEGORIIJAT, NOMENKLATUVRA JA GIELLA

Hástalusat otnáš našunála kulturmuitočoakkálda-
gain lea vuosttažettiin ahte huksehus ja struktuvra lea 
unnán heivehuvvon sámi kulturmuitosorttaide ja kul-
turbirrasii ja dan eanadatgeavaheapmái masa lea čad-
nojuvvon. Diehtočoakkáldat addá váilevaš vejo-
lašvuođaid meannudit sámi kulturmuittuid ja boađus 
šaddá ahte fertejit biddjojuvvot stuora, oppalaš katego-
riijaide gos šaddet čiegusin. Eará hástalus Askeladdena 
olis lea váilevaš vejolašvuohta geavahit sámegiel tearp-
maid  sámi kulturmuitosorttaide.

1.6.2.6 GÁIBÁDUS KÁRTII MERKET

Kulturmuitodáhtačoakkáldat Askeladden hukse 
dan vuođđojurdaga ala ahte oahpes kulturmuittut gal-
get kártii merkejuvvot ja ráddjejuvvot birrasa ektui. 
Vaikko kulturmuitoláhka maiddái namuha báikkiid ja 
maidda maid leat čadnon historjját, osku ja árbevierut, 
de leat vuosttažettiin olbmuid maŋis dat maid fysa-
laččat vuohttá maid heive ráddjet ja dáinna lágiin kártii 
merket. Lea sávahahtti ahte ovdánahttošii metoda mii 
ráddje sámi kulturmuittuid mat eai vuhtto olbmuid 

maŋis. Diet guoská earenoamážit bassi báikkiide mat 
máŋgii fátmmastit stuora eanadatosiid nu go váriid, 
várre hámiid, jávrriid ja vuvddiid. Diet guoská maid kul-
turmuittuid oktavuođaide viiddis eanadagain.

1.7 Dearvvašvuođa- ja fuolahussuorgi
Dieđ. St. 7 (2019–2020) Našunála dearvvašvuođa- ja 

buhcciidviessoplána 2020–2023, das čujuhuvvo ahte di-
gitaliseren lea guovddáš váikkuhangaskaoapmi effekti-
viseret ja viidáset ovdánahttit dearvvašvuođa- ja fuola-
husbálvalusa.

Sámi pasieanttaid hástalusat dearvvašvuođa- ja 
fuolahussuorggis leat čadnon dasa ahte fágaolbmuin 
leat máŋgga háve váilevaš dieđut sámegiela, kultuvrra ja 
servodateallima birra. Sámi pasieanttain máŋgga háve 
dikšuma oktavuođas ii leat vejolašvuohta geavahit iežas 
giela. De šaddá váttis čilget iežas dávdda ja ipmirdit 
maid dikšut oaivvildit. Diet dagaha ahte muhtin sáme-
gielat pasieanttat eai sáhte váldit aktiivvalaš oasi dikšu-
mis, seammás lassána risiko bidjat boasttu diagnosa ja 
addit boasttu dikšuma, ja bálvalusaid kvalitehta hedjo-
na.

Leat jođus máŋga proseassa dearvvašvuođa- ja fuo-
lahussuorggis go guoská digitaliseremii. Odne báhcet 
gosii visot bargoproseassain dearvvašvuođa- ja fuola-
husbálvalusas digitála luottat. Digitaliseren dahká maid 
ahte lea vejolaš sirdit bálvalusaid lagat pasieantta.

1.7.1 Vuoigatvuohta ovttadássásaš 
dearvvašvuođa- ja fuolahusbálvalusaide ja 
oažžut bálvalusa sámegillii

Pasieanta- ja geavaheaddjivuoigatvuođa lága 
vuođul čuovvu ahte buot pasieanttain lea vuoigatvuoh-
ta dárbbašlaš dearvvašvuođa- ja fuolahusbálvalusaide.

Man ollu ja man dásis ferte árvvoštallat juohke-
hačča ektui. Pasieantta dárbu lea mearrideaddji. Pasi-
eanta- ja geavaheaddjivuoigatvuođa lága ferte geahččat 
ovttas eará lágaiguin mat gusket dearvvašvuođa- ja fuo-
lahusbálvalussii. Diehtu galgá leat heivehuvvon 
vuostáiváldi iežas eavttuide, nu go agi, láddama, vásihu-
sa ja kultuvra- ja gielladuogáža ektui.

Sámeláhka addá vel lassin viiddiduvvon vuoi-
gatvuođa geavahit sámegiela dearvvašvuođa- ja sosiála-
suorggis mii mielddisbuktá ahte son gii háliida geavahit 
sámegiela dan nammii ahte váldit vára iežas beroštumi-
in báikkálaš ja regionála dearvvašvuođa- ja sosiálaása-
husain hálddašanguovllus, sus lea vuoigatvuohta 
oažžut bálvalusa sámegillii. Ovttadássásaš dear-
vvašvuođa- ja fuolahusbálvalusat sámi pasieanttaide 
eaktuda ahte fuolahusbálvalusat heivehuvvojit pasi-
eanttaid giella- ja kulturduogáža ektui.

1.7.2 Dearvvašvuođa- ja fuolahussuorggi 
digitaliseren

Teknologiija geavaheapmi dearvvašvuođa-, fuola-
hus- ja sosiálasuorggis lea ovdánan máŋggaid jagiid, ja 
dássedit ovdánahttojuvvojit ođđa teknologalaš fálalda-
gat.

Dearvvašvuođa- ja fuolahusbálvalusa IKT-ovdá-
neami bajit ulbmilat leat mearriduvvon 2013 go Dieđ. 
St. 9 (2012–2013) Okta ássi – okta journála:
–   Dearvvašvuođabargiin galgá leat álkis ja sihkkaris 

beassan pasieanta- ja geavaheaddjidieđuide.
–   Ássit galget álkit beassat eaŋkilis ja digitála bálvalu-

saide.
–   Dáhtat galget olámuttos buoridit kvalitehta, dear-

vvašvuođagoziheapmái, stivremii ja dutkamii.

1.7.3 Digitála reaiddut dikšumis
Máŋgga dearvvašvuođastašuvnnain eai leat sámegi-

elat dearvvašvuođa bargit. Go galgá kártet sámi mánáid 
vuosttašgiela, de sáhttet dies leat bohtosat mat eai leat 
sávahahtti. Maiddái go lea oktavuohta fásta doaktáriin 
ja eará dearvvašvuođa bargiiguin, de sáhttá gulahallan 
vásihuvvot gáibideaddjin go dearvvašvuođa bargit eai 
hála dahje ádde sámegiela. Videokonsultašuvnna ja še-
arbmadulkka geavahit ovttas gielddaiguin dahje eará 
bálvalusbáikkiiguin geain leat sámegielat bargit, sáhttet 
diein diliin geavahuvvot čoavddusin go leat gulahallan-
váttisvuođat. Čovdosat leat olámuttos ja lea ovttaskas 
gieldda dahje dearvvašvuođa doaimmahaga duohken 
váldit dieid atnui.

Lea guhká leamaš hástalus sáhttit čállit pasieanta-
journála ja epikriissa sámegillii go systemain ii sáhte ge-
avahit sámi bustávaid. Sámi bustávaid geavaheapmi 
mat leat čadnon digitála čovdosiidda dego video, čálgo-
teknologiijii ja eará, gal eai leat ieš alddis váttisvuohtan. 
Leat baicca hástalusat oažžut lágideddjiid ovdánahttit 
čovdosiid diekkár doaimmaide.

1.7.4 Dearvvašvuođa dieđut sámegillii 
digitálalaččat gávdnamis

Helsenorge.no lea našunála uvssot ássiide olles 
Norggas mii guoská dearvvašvuhtii. Čuovvovaš guoská 
go geavaha sámegiela neahttabáikkis helsenorge.no:

Lea ulbmil ahte galgá gávdnot sámegielat fálaldat 
mas lea buorre kvalitehta neahttabáikkis helsenor-
ge.no. Neahttasiidduin lea davvisámegiella válljejuvvon 
sámegiellan. Dan golmma almmolaš sámegielain Norg-
gas (davvisámegiella, julevsámegiella ja máttasámegiel-
la), lea davvisámegiella stuorámus. Davvisámegiela čál-
lingiella lea ovdánan eanet go eará sámegielain. Dušše 
oassi helsenorge.no siiddut gávdnojit sámegillii. Dárbu 
eanet jorgaleapmái galgá kártejuvvot.

Ráđđehus bijai 2019 ovdan strategiija mainna lágiin 
buoridit dearvvašvuođagelbbolašvuođa álbmogis. Lea 
biddjon johtui našunála projeakta buoridit giela go pa-

sieanttaid gohččot spesialistadearvvašvuođabálvalussii. 
Davvi Dearvvašvuođadoaimmahat (Helse Nord) lea ea-
renoamáš ovddasvástádus jorgalit pasieantagohččumi-
id ja eará dieđuid sámi pasieanttaide regiovnnas.

1.7.5 Ovdáneapmi koronapandemija vuolde
Dieđáhus čujuha ahte vásihusat leat čájehan ahte 

lea munni hoahpuhit digitaliserema dearvvašvuođa- ja 
fuolahussuorggis mii addá ávkki go pandemiija lea 
meaddel, ja mii deaivá ollu govdadeappot go kriissaid 
meannudit. Dearvvašvuođabargit leat álgán eanet ge-
avahit digitála čovdosiid, ja pasieanttat leat heivehan 
iežaset dien dillái.

Dearvvašvuođa- ja fuolahusbálvalus lea ollu eamb-
bo go ovdal váldán atnui našunála e-dear-
vvašvuođačovdosiid mat juo gávdnojit, nu go našunála 
dearvvašvuođa uvssot, helsenorge.no, ja guovddáš 
journála. Vásihit movt bargu pandemiijain manai, čáje-
ha ahte lea dárbu ahte olles suorgi váldá atnui oktasaš 
vuođu mii lea vuođđuduvvon ovttasdoaibmamii.

Pandemiija lea mielddisbuktán ahte čálgoteknolo-
galaš čovdosiid atnu lea ollu lassánan suohkaniin, eare-
noamážit digitálalaččat čuovvulit pasieanttaid ruovttus. 
Dies lea stuora váikkuhus unnidit dávdanjoammuma. 
Gielddat leat čájehan ahte sis leat návccat jođánit 
nuppástuhttit ja bargat ovttas. Lassin lea Našunála čál-
goteknologiija veahkehan našunála koordineremii 
pandemiija oktavuođas go leat kárten gielddaid dárbbu 
ja ožžon KSas veahki oktasaččat háhkat elektrovnnalaš 
medisiidnalihtiid (dispenseriid).

Lea maid heivehuvvon eambbo geavahit di-
gitálalaččat čuovvulit ruovttudoaimmaid spesialistade-
arvvašvuođa bálvalusas. Dearvvašvuođa- ja fuolahusde-
partemeanta lea pandemiija vuolde bivdán regionála 
dearvvašvuođadoaimmahusaid bivdán váldit atnui di-
gitálalaččat čuovvulit ruovttudoaimmaid ja neahta 
bokte dikšuma go fal lea vejolaš. Rámmaeavttut heive-
huvvojit vai bálvalusaid sáhttá sirdit digitála vuođuide 
ja pasieanttaid ruovttuide. Dies sáhttá leat hui stuora 
ávki sámi pasieanttaide geain lea guhkes mátki dear-
vvašvuođa- ja fuolahusbálvalusaide.

Pandemiija lea maid nannen ovttasbarggu etáhtaid 
gaskka, ja ovttasbarggu buvttadeddjiid industriijain. 
Dieđáhusas leat ovdamearkkat dasa.

Dieđáhusas čujuhuvvo ahte lea dehálaš viidásetfi-
evrredit daid buriid digitála čovdosiid ja bargomálliid 
maiddái pandemiija maŋŋil. Koronadilli lea duođaštan 
dárbbu teknologalaš čovdosiidda mat luitet dear-
vvašvuođa bargiide álkis ja sihkkaris vuogi mielde oaid-
nit pasieanta- ja geavaheaddjidieđuid, diktá ássiid ola-
hit eaŋkilit ja sihkkaris digitála bálvalusaid ja čovdosiid 
mat dagahit dáhtaid olahan muddui kvalitehtabuoride-
apmái, dearvvašvuođa gozihit, stivret ja dutkat.

1.8 Justiisasuorgi
Projeakta Elektrovnnalaš ovttasdoaibma sin gaskka 

geat ráŋggáštusáššiiguin barget (ESAS) guoská visot láh-
kasuorgái.

Leat bargamen digitaliseret ja ođasmahttit duop-
mostuoluid. Guovddážis dien barggus lea projeakta Di-
gitála duopmostuolut, mat galget dagahit ollásit digitála 
diggeproseassa muhtin duopmostuoluin.

Digitála álbmotbálvalus politiijas lea eanas dan bir-
ra ahte ássit álkit gávdnet politiija ja eaŋkilastit sin de-
aivvadeami politiijain.

1.8.1 Gáiddusdulkon
Odne váilot ollu sámi dulkkat ja jorgaleaddjit, ja dat 

dagaha váttisin geavahit sámegiela rievttis, politiija 
gažademiin ja giddagasain. Jus geavaha gáiddusdulko-
ma (telefovdna/šearbma), de buorida dat dulkonfálal-
daga olles riikkas ja buorida riektesihkarvuođa ovttas-
kas olbmui. Oassin NAČ 2016:18 Váibmogiella, áigu 
Justiisa- ja gearggusvuođadepartemeanta čuovvoleami 
oktavuođas árvvoštallat heivehit eanet gáiddusdulko-
ma, go lea vejolaš ja ávkkálaš. Oassin «Digitála duopmo-
stuolut» projeavttas lea geavahit gáiddusdulkkaid. Eko-
nomalaš ja hálddahuslaš váikkuhusat geavahit gáiddus-
dulkoma politiijas ja rihkusfuolahusas ferte čielggaduv-
vot ovdal go dahká loahpalaš mearrádusa.

1.8.2 Diehtu sámegillii guoskevaš neahttasiidduin 
justiisasuorggis

Odne leat dieđut  duopmostuoluid ja rihkusfuola-
husa neahttabáikkiin davvisámegillii, muhto leat váile-
vaččat politiija neahttasiidduin. Justiisa- ja gearggus-
vuođadepartemeanta háliida, oassin NAČ 2016:18 Vái-
bmogiella, čuovvoleapmái ahte eanet skovit ja eanet 
dieđut etáhtaid neahttasiidduide jorgaluvvojit dan 
golmma sámi gielaide.

1.8.3 Digitála sátnegirji mas lea juridihkalaš 
terminologiija

NAČ 2016:18 Váibmogiella, čuovvoleami okta-
vuođas biddjo johtui bargu ráhkadit juridihkalaš termi-
nologiija mátta- ja julevsámegillii. Lassin biddjo johtui 
bargu viiddidit dan juridihkalaš terminologiija mii 
odne gávdno davvisámegillii. Sámediggi lea árvalan 
ahte ráhkaduvvo maid «frásagirji», masa Justiisa- ja Ge-
arggusvuođadepartemeanta lea ovtta oaivilis. Áige-
guovdilis doaibma sáhttá leat vuođđudit digitála sátne-
girjji/digitála jorgalanreaiddu mii šaddá gávdnamis in-
terneahtas dalle go juridihkalaš terminologiija lea sajis 
davvisámegillii, máttasámegillii ja julevsámegillii. Nie 
sáhtášii maid dahkat nu gohčoduvvon «frásagirjjiin». 
Ekonomalaš ja hálddahuslaš váikkuhusat go vuođđuda 
sátnegirjji mas lea juridihkalaš terminologiija ja «frása-
girjji», fertejit čielggaduvvot lagabuidda ovdal go dahká 
loahpalaš mearrádusa.

Gielda- ja ođasmahttindepartemeanta čujuha Sámi 
giellagáldui mii lea giellaorgána maid sámedikkit Norg-
gas, Ruoŧas ja Suomas vuođđudedje 2013, ja lea 
formálalaččat Sámi Parlamentáralaš Ráđi (SPR) vuolde. 
Dien bajimus ulbmilin lea nannet ja ovdánahttit sáme-
gielaid buori giellaovttasbarggu bokte vai sihkkarastá 
ahte gielat ovdánit rájiid rastá.

Lea jođus proseassa sámedikkiid gaskka ođđasit or-
ganiseret Sámi Giellagáldu nu ahte buorida fágalaččat ja 
eambbo vuorddehahtti doaimma. Sámediggi lea dovd-
dahan ahte ođđa organiserenmálle galgá plána mielde 
leat sajis 2020.

Dán čuoggái leat Sámedikkis mearkkašumit, geahča 
dieđáhusa čuoggá 8.3.

1.8.4 Diehtogaskkusteapmi ja gelbbolašvuođa 
lokten sámi dimenšuvnna birra 
justiisasuorggis

Nannet sámi giela ja kultuvrra justiisasuorggis, de 
lea dárbbašlaš buoridit gelbbolašvuođa sámi di-
menšuvnna birra olles suorggis. Okta vejolaš doaibma 
lea digitaliseret diehtogaskkusteami ja gealboloktema 
justiisasuorggis e-oahppama bokte, Rihkusfuolahusa al-
laskuvla (Kriminalomsorgens høgskole) ja oahpahus-
guovddáš ja Politiijaallaskuvla sáhtáše leat guovddážis 
diekkár bárggus, muhto ekonomalaš ja ja hálddahuslaš 
váikkuhusat fertejit vuos čielggaduvvot.

2. Komitea mearkkašumit 
Ko m i t e a ,  m i e l l a h t u t  B a r g i i d b e l l o d a g a s , 

M a s u d  G h a r a h k h a n i ,  S t e i n  E r i k  L a u v å s , 
E i r i k  S i v e r t s e n  j a  S i r i  G å s e my r  S t a a l e s e n , 
O l g e š b e l l o d a g a s ,  N o r u n n  Tv e i t e n  B e n e -
s t a d ,  To r i l l  E i d s h e i m ,  O l e m i c  T h o m m e s s e n 
j a  O v e  Tr e l l e v i k ,  F r e m s k r i t t s p a r t i e t ,  J o n 
E n g e n - H e l g h e i m  j a  H e l g e  A n d r é  N j å s t a d , 
G u o vd d á š b e l l o d a g a s ,  H e i d i  G r e n i  j a  W i l l -
f r e d  N o r d l u n d ,  S o s i a l i s t t a l a š  G u r u t b e l l o -
d a g a s ,  j o đ i h e a d d j i  K a r i n  A n d e r s e n ,  j a  R i s t -
t a l a š  Á l b m o t b e l l o d a g a s ,  To r h i l d  B r a n s d a l , 
čujuhit ahte Dieđ. St. 31 (2019–2020) lea nubbi ráiddus 
stuoradiggedieđáhusain mat gehččet boahtteáigái, ja 
dat lea boahtán dan sadjái go ovdal lea meannudan 
Sámedikki jahkedieđáhusa, ja ahte Sámedikki jahke-
dieđáhus 2019 čuovvu mielddusin stuoradiggedieđá-
hussii.

Ko m i t e a  čujuha dasa ahte Norgga stáhta lea 
vuođđuduvvon guovtti álbmoga territoria ala, dážaid ja 
sápmelaččaid. Goappašiid álbmogiin lea seammá riekti 
ja vuoigatvuohta ovdánahttit iežaska kultuvrra ja giela. 
Vuođđolága § 108 čuodjá ná:
[[Sitat]] «Lea stáhta eiseválddiid geatnegasvuohta láhčit 
diliid nu ahte sámi álbmotjoavku sáhttá seailluhit ja 
ovddidit iežas giela, kultuvrra ja servodateallima.»
[[Sitat]]

Ko m i t e a  čujuha dasa ahte juohke fágadeparte-
meanttas lea ovddasvástádus čuovvulit politihka sámiid 
ektui sin suorggi siskkobealde. Gielda- ja ođasmahttin-
departemeanttas lea ovddasvástádus oktiiheivehit stáh-
talaš politihka mii guoská sámiide.

Ko m i t e a  deattuha ahte digitaliseren váikkuha ea-
renoamážit sámegielaide. Ko m i t e a  oaivvilda ahte di-
gitaliseren lea eaktun ahte sámegielaid gáhttet ja 
ovdánahttit, ja deattuha ahte sámegielaid geavaheddjii-
de galgá addot ovttadássásaš fálaldat go álbmogii 
muđui. Davvisámegiela lea Unesco meroštallan áitojuv-
von giellan, ja máttasámegiella ja julevsámegiella leat 
hirbmat áitojuvvon gielat. Máttasámegiela geava-
headdjit leat bieđgguid stuora geográfalaš guovllus, ja 
dat dagaha ahte sii leat sorjavaččat digitála čovdosiin 
doalahit máttasámegiela ealli giellan.

Dieinna duogážiin ovddida k o m i t e a  e a n e t l o -
h ku ,  m i e l l a h t u t  B a r g i i d b e l l o d a g a s , 
G u o v d d á š b e l l o d a g a s  j a  S o s i a l i s t t a l a š  G u r -
u t b e l l o d a g a s , čuovvovaš árvalusa:

«Stuoradiggi bivdá ráđđehusa čielggadit makkár 
hehttehusat leat vel maid ferte jávkadit vai sáhttá addit 
sámegielaid geavaheddjiide Norggas ollislaš digitála 
fálaldaga, ja heivvolaš vuogi mielde divvut árvalusa 
Stuoradiggái mii sihkkarastá dan.»

Ko m i t e a  m i e l l a h t u t  G u o vd d á š b e l l o -
d a g a s  čujuhit Árv. 12 S (2020–2021), mas Guovddáš-
bellodat árvalii 5 mill. ruvnno vuođđudit julevsámi 
profiilaskuvla Hábmerii. D i e t  m i e l l a h t u t  čujuhit 
ahte Stuoradiggi NAČ 2016:18 Váibmogiella, čuovvo-
leami olis, lei čielggas ahte lea dárbu nannet unnit-
loguid gielaid. Julevasámegiella lea dat sámegiella mas 
leat stuorámus hástalusat. Hábmer lea áidna gielda gos 
julevsámegiella lea hálddašangiella. Báikkálaččat lea 
sávahahtti ahte ovdánahttit suohkana skuvlla Ájluovt-
tas julevsámi profiilaskuvlan. Julevsámi guovddášguov-
lu dárbbaša earenoamáš oahpahusfálaldaga, 
vástideaddji dan mii lea sihke davvi- ja máttasámegillii.

Ko m it e a  e a ne t l o h ku ,  m i e ll a h t u t  B a r g i i d -
b e ll o d a g a s ,  G u o vd dá š b e ll o d a g a s  j a  S o s i a l i st -
t a l a š  G u r u t b e l l o da g a s , čujuhit meannudeapmái 
Stuoradikkis áirrasárvalusa ahte ráhkadit stuoradigge-
dieđáhusa máttasámegiela, kultuvrra ja ealáhusa birra 
(Dokumeanta 8:73 (2016–2017), geahča Árv. 334 S 
(2016–2017)), mas ráđđehus bivdojuvvo bidjat eareno-
amáš fuomášumi máttasámegillii ja oktavuođa gaskkal 
giela, kultuvrra ja ealáhusa go lea sáhka čuovvulit Váib-
mogiela ja máhccat ruovttoluotta Stuoradiggái heivvo-
laš vuogi mielde konkrehta árvalusain movt čuovvulit 
dan. E a n e t l o h ku  bivdá hoahpuhit dien barggu.

E a n e t l o h ku  čujuha viidáset Sámediggái iežas 
mearkkašumiiguin dieđáhusas ahte «otnáš dilli lea várt-

nuheapme sámegielaide dego digitála giellan». Sáme-
diggi oaivvilda earret eará ahte ferte leat ulbmil ahte 
buot almmolaš ásahusat dohkkehit sámi bustávaid nu 
ahte sámi namaid sáhttá čállit riekta buot almmolaš re-
gisteriin, ja ahte sámegielat galget leat gávdnamis buot 
almmolaš digitála bálvalusain maid ovdánahttet álggu 
rájes. Sámediggi čujuha ahte jus sámi perspektiiva ii vál-
do fárrui árra dásis ovdánahttimis digitála bálvalusaid, 
de ii ráhkaduvvo sámegielat fálaldat ge, ja sii oaivvildit 
ahte sámegielat de fertejit namuhuvvot go lea juollude-
apmi digitaliseren doaimmaide vai sámi perspektiiva 
váldo fárrui.

E a n e t l o h k u  dieinna duogážiin dákkár árvalusa:

«Stuoradiggi bivdá ráđđehusa sihkkarastit ahte 
sámi perspektiiva váldojuvvo fárrui árra dásis go 
ovdánahttet digitála bálvalusaid, dien olis galgá sámegi-
elat fálaldat namuhuvvot go lea juolludeapmi ođđa di-
gitaliseren doaimmaide.»

Ko m i t e a  m i e l l a h t u t  B a r g i i d b e l l o d a g a s 
j a  S o s i a l i s t t a l a š  G u r u t b e l l o d a g a s  ovddidit 
čuovvovaš árvalusa:

«Stuoradiggi bivdá ráđđehusa sihkkarastit ahte sá-
megiella galgá leat olámuttos buot almmolaš digitála 
bálvalusain álggu rájes, ja ahte buot almmolaš ásahusat 
galget sáhttit geavahit sámi bustávaid, nu ahte sámi na-
maid sáhttá čállit riekta almmolaš registeriin.»

Ko m i t e a  čujuha ahte sámegielain leat muhtin 
hástalusat maid digitaliseren sáhttá leat mielde čoavdit, 
ovdamearkan ahte dagahivččii ahte leat eanet oahppo-
neavvut olámuttos. Digitaliserejuvvon veahkkereaidd-
ut sáhttet dahkat ahte lea jođánet ja eaŋkilet jorgalit 
materiálaid sámegielaide, ja nu šaddá hálbbit ođas-
mahttit teavsttaid.

Ko m i t e a  čujuha ahte buot ohppiin vuođđoskuv-
laagis geat orrot sámi guovlluin, lea vuoigatvuohta 
oažžut oahpahusa sámegielas ja sámegillii, geahča oa-
hpahuslága § 6-2 vuosttaš lađas, ja geahččá Dieđ. St. 31 
(2019–2020) dego álgun systemáhtalaš bargun deavdit 
vuoigatvuođaid mat diein ohppiin leat. Máŋggas vásihit 
seammás ahte eanet digitaliseren lea dagahan negatiiva 
ovdáneami. Guovddáš fysalaš giellaarenat jávket, oassi 
almmolaš dieđuin eai leat šat gávdnamis sámegillii, ja 
gávdnojit ain dihtorat ja prográmmat mat eai dohkket 
sámi bustávaid. Máŋgasis ii leat doarvái buorre govdafi-
erpmádat, ja k o m i t e a  deattuha ahte govdafierpmádat 
mii lea doarvái jođán, lea eaktu ahte buohkat sáhttet 
váldit oasi digitaliseremii ja čađahit áigumušaid mat 
leat NAČ 2016:18 Váibmogiella. Našunála gulahallanei-
seváldi árvvoštallá ahte 89 proseantta riikka báikedo-
aluin lea fálaldat jođánis govdafierpmádahkii (100 
Mbit/s go viežžá dieđuid) vuosttaš jahkebealis 2020. Di-
gitaliseren sáhttá addit servodahkii stuora vuoittuid, 

muhto lea seammás dehálaš čađahit digitála ovdá-
neami dainna lágiin ahte ii oktage servodatjoavku báza-
hala. 

Ko m i t e a  čujuha ahte Sámedikkis lea leamašan 
stuora vuordámušat dán stuoradiggedieđáhussii mii 
váldá ovdan sámi servodaga digitaliserema. Sámediggi 
lea máŋgii čujuhan ahte ráđđehusa bajit dási áŋgi-
ruššan digitaliseremiin ii váldde vuhtii sámi perspekti-
ivva.

Ko m i t e a  e a n e t l o h ku ,  m i e l l a h t u t  B a r g i i d -
b e l l o d a g a s ,  G u o vd d á š b e l l o d a g a s  j a  S o s i a -
l i s t t a l a š  G u r u t b e l l o d a g a s , čujuhit ahte Sámediggi 
moaitá ahte ii dán ge dieđáhusas boađe čielgasit ovdan 
mii ráđđehusa ulbmil lea go lea sáhka digitaliseret sámi 
servodaga, ja máid ráđđehus dán oktavuođas áigu vuor-
uhit.

Ko m i t e a  m i e l l a h t u t  O l g e š b e l l o d a g a s  j a 
R i s t t a l a š  Á l b m o t b e l l o d a g a s  beroštit das ahte 
olles riikkas galget leat seammá digitála vejolašvuođat, 
ja de ferte maid infrastruktuvra ovdánahttojuvvot vii-
dáset. D i e t  m i e l l a h t u t  deattuhit ahte lea leamašan 
positiiva ovdáneapmi maŋemus jagiid go guoská sáme-
giela čállinmearkkaide ja IKT, muhto ain lea ollu bargu 
báhcán. D i e t  m i e l l a h t u t  čujuhit ahte lea ain de-
hálaš bargat aktiivvalaččat digitála ovdánemiin sámegi-
ela ektui ja ahte ovdáneapmi ii galgga šaddat negatiiva. 

D i e t  m i e l l a h t u t  čájehit lassin vel ahte sámi álb-
mot Norggas orru hui bieđgguid. Ovdal digitaliserema 
lei dat stuora hástalus, muhto go teknologiija lea 
ovdánan, de sáhttá sámi servodat maid dan geavahit 
givrodahkan. Ođđa vuođut leat laktán sámi servodaga 
buorebut oktii. Digitaliseremis lea dehálaš rolla, muhto 
ferte heivehuvvot nu ahte lea álki geavahit ja lea effekti-
iva. Jus lágida nu ahte sáhttá doaktárdiimmuid váldit 
neahta badjel, de seastá ollu mátkkoštanáiggi. Jus sáme-
gielat doavttir lea gávdnamis neahttakonsultašuvdnii, 
de sáhttá olmmoš seastit máŋga diimmu mát-
kkoštanáiggi.

D i e t  m i e l l a h t u t  oaivvildit ahte gealbolokten 
oahpahusa ektui, lea dehálaš sámegiela várás ja sámi oa-
hpahusa kvalitehtii. D i e t  m i e l l a h t u t  dollet ovdan 
ahte liige- ja viidásetoahppofálaldat sámegielat oahpa-
heddjiide lokte gelbbolašvuođa mii boahtá olles sámi 
servodahkii buorrin.

D i e t  m i e l l a h t u t  čájehit vel lassin ahte lea de-
hálaš ahte leat buorit almmolaš vuođut mat dagahit 
ahte sáhttá veahkehit sámegiela oahpahemiin skuvllain 
gos eai leat nu ollu sámegielat oahppit. Teknologiija lea 
dahkan ahte áššit leat šaddan eaŋkileappot.

Ko m i t e a  e a n e t l o h ku ,  m i e l l a h t u t  B a r g i i d -
b e l l o d a g a s ,  O l g e š b e l l o d a g a s ,  G u o vd d á š b e l -
l o d a g a s ,  S o s i a l i s t t a l a š  G u r u t b e l l o d a g a s  j a 
R i s t t a l a š  Á l b m o t b e l l o d a g a s , dorjot ahte bargo-

juvvo aktiivvalaččat sámi giellateknologiijain, ja sihke 
Divvun ja Giellatekno leat dehálaš aktevrrat sámi giella-
teknologiija ovdáneami ektui. E a n e t l o h k u  čájeha 
ahte Divvun lea ovdánahttán giellareaiddu dego earret 
eará elektrovnnalaš stávenreaiddu, divvunprográmma, 
grammatihka dárkkisteami, boallobeavddit, jietnadan-
teknologiija ja pedagogalaš prográmmaid ieš guđet gi-
elaide. Viidáset oaivvilda e a n e t l o h k u  ahte lea hui 
positiiva ahte buktagat maid Divvun ráhkada, leat 
nuvttá neahtas. E a n e t l o h k u  čájeha ahte Giellatek-
nos lea mihttomearri ráhkadit vuođđoreaiddu analyse-
ret ieš guđet sámegielaid, ja ráhkadit prográmma ja 
giellaresurssaid maid geavaha dutkamis ja oahpa-
heamis, ja sámi giellageavaheddjiide oppalaččat. Giella-
tekno bargá maid ovdánahttit reaidduid 
dihtorjorgaleapmái.

E a n e t l o h k u  čujuha ahte sihke Divvun ja Giella-
tekno leat dehálaš aktevrrat ovdánahttit sámi giellatek-
nologiija. Diekko bokte sii lágidit dili nannet sámegi-
elaid ieš guđet digitála arenain.

E a r á  e a n e t l o h k u ,  m i e l l a h t u t  B a r g i i d -
b e l l o d a g a s ,  G u o v d d á š b e l l o d a g a s  j a  S o s i a -
l i s t t a l a š  G u r u t b e l l o d a g a s , čujuhit ahte 
Sámediggi ieš lea čielgasit sávvan ahte váldojuvvo fárrui 
digitaliserenbargui ja oaivvilda ahte sámi servodat ferte 
leat dássálaga stuoraservodagain. Digitaliseren ferte 
ruhtaduvvot dainna lágiin ahte šaddá ollislaš áŋgi-
ruššan mii dahká ahte digitála bálvalusat šaddet ovt-
taláganat, beroškeahttá áššiin dego ieš guđet gieldda 
ekonomiija.

D i e t  e a n e t l o h k u  háliida čujuhit ahte Sámedig-
gi maid berošta das ahte digitaliseren ii galgga dagahit 
guovddušteami, ja ahte galgá áŋgiruššat buori infra-
struktuvrra sihke mobiila- ja fibernehttii nu ahte doa-
resbealbáikkit sáhttet oassálastit ollásit digitaliseremis.

Ko m i t e a  m i e l l a h t u t  B a r g i i d b e l l o d a g a s
čujuhit iežaset molssaevttolaš stáhtabušeahtas 2021, 
gos Bargiidbellodat lea bidjan 500 mill. ruvnno hukset 
jođánis interneahta olles riikii 2021, ja de lea bidjan 
235,9 mill. ruvnno eanet go ráđđehusa árvalus 2021.

D i e t  m i e l l a h t u t  maid čujuhit dasa ahte Bargii-
dbellodat su molssaevttolaš stáhtabušeahtas lea lasihan 
juolludeami Sámediggái 2021 50 mill. ruvnno eanet go 
ráđđehusa árvalus.

Ko m i t e a  m i e l l a h t u t ,  G u o v d d á š b e l l o -
d a g a s  čujuhit ahte Guovddášbellodat su molssaevtto-
laš stáhtabušeahtas 2021 árvalii lasihit 
govdafierpmádaga huksemii 236 mill. ruvnno eanet go 
ráđđehusa bušeahttaárvalus.

Ko m i t e a  m i e l l a h t t u  S o s i a l i s t t a l a š  G u r -
u t b e l l o d a g a s  čujuha sin molssaevttolaš stáhtabuše-
ahtas 2021, gos Sosialisttalaš Gurutbellodat lasiha 

poastta govdafierpmádaga huksemii 200 mill. ruvnno 
lassin ráđđehusa bušeahtta árvalussii ja vel lasiha 10,5 
mill. ruvnno Sámediggát ja 10 mill. ruvnno eanet sámi 
kulturmuittuid hálddašeapmái.

Ko m i t e a  e a n e t l o h ku ,  m i e l l a h t u t  B a r g i i d -
b e l l o d a g a s ,  G u o vd d á š b e l l o d a g a s  j a  S o s i a -
l i s t t a l a š  G u r u t b e l l o d a g a s , čujuhit ahte sámi 
ásahusain mat barget gielain, oahpahusain ja kultuvr-
rain, lea ollu gelbbolašvuohta maid sáhttá atnit ávkin 
digitaliserenproseassas. Dan dihte eaktuda 
e a n e t l o h k u  ahte digitaliserema bargguin doalahuv-
vo lagas oktavuohta Sámedikkiin mii guoská vuoruhe-
miide ja barggu ovdáneapmái. E a n e t l o h k u  čujuha 
maiddái ahte Sámediggi cealká ahte geavaheaddjit váll-
jejit digitála čovdosiid go leat fállojuvvon.

E a n e t l o h ku  mearkkaša ahte Sámediggi sávvá 
garrasit ahte dieđáhus galgá meannuduvvot giđđavuor-
us, nu ahte dieđáhus lea nu áigeguovdil go vejolaš.

E a n e t l o h ku  čujuhat ahte áigumuš dieđáhusain 
mii geahčasta ovddasguvlui, lea ahte dat dahká vuođu 
Sámedikki bušeahttaprosessii.

E a n e t l o h ku  ovddida čuovvovaš árvalusa:

«Stuoradiggi bivdá ráđđehusa láhčit dili nu ahte ja-
hkásaš stuoradiggedieđáhus sámegiela, kultuvrra ja ser-
vodateallima birra sáhttá meannuduvvot 
giđđavuorus.»

Ko m i t e a  m i e l l a h t u t  B a r g i i d b e l l o d a g a s 
j a  G u o v d d á š b e l l o d a g a s  čujuhit ahte sámi bo-
azodoallu lea dehálaš ovdánahttit sámi kultuvrra. D i e t 
m i e l l a h t u t  oidnet ahte Sámediggi oaivvilda ahte gil-
vu eatnamiid alde ja boraspiriide massin leat stuorámus 
hástalusat ealáhussii. Lea váttis dokumenteret man ollu 
masset, ja leat stuora erohusat gaskkal galle bohcco 
ovddas leat ohcan buhtadusa, ja gallii ovddas duođaid 
leat ožžon buhtadusa. D i e t  m i e l l a h t u t  čujuhit ahte 
stuoradikki eanetlohku go meannudii boazodoallo-
dieđáhusa, dajai ahte massin boraspiriide ferte 
ráddjejuvvot ja buhtaduvvot ollásit go dáhpáhuvvá. 
Dieinna vuolggasajiin bivddii eanetlohku ahte boraspi-
re- ja gazzaloddeváttisvuođaid galget eiseválddit ja 
ealáhus unnidit ovttasbargguin. Lassin lea lihcádávda 
(CWD) vejolaš áitta ealáhussii, ja doaimmat lea biddjon 
johtui unnidit njoammuma. Jiekŋun ja gassa muohta 
maŋemus jagiid lea dahkan ahte bohccot eai bálljo 
gávnna guohtuma, mii lea dagahan doalu vel váddáset. 

Ko m i t e a  e a n e t l o h ku ,  m i e l l a h t u t  B a r g i i d -
b e l l o d a g a s ,  G u o vd d á š b e l l o d a g a s  j a  S o s i a -
l i s t t a l a š  G u r u t b e l l o d a g a s , čujuhit ahte 2005 rájes 
ii leat leamašan šiehtadus dan birra go boazodoallu lea 
rasttidan rájiid gaskkal Norgga ja Ruoŧa. Diet lea váttis 
boazodollui go eai beasa dálveguohtumiidda Ruoŧas. 
Dán rádjái lea ráđđehus geahččalan veahkehit dili go lea 

addán ekonomalaš doarjaga oasti fuođđara, muhto 
e a n e t l o h k u  oaivvilda ferte vuoruhit barggu ahte 
oažžut konvenšuvnna sadjái.

Ko m i t e a  m i e l l a h t t u  S o s i a l i s t t a l a š  G u r -
u t b e l l o d a g a s  čujuha ahte sosiála mediaid geavahe-
apmi lea stuora oassin min árgabeaivvis, ja ahte dan 
čalmmustahttit ja váldit vára sámegielas ja kultuvrras 
sosiála mediain lea dehálaš. D i e t  m i e l l a h t t u  bivdá 
dan dihte ahte ráđđehus galgá árvvoštallá mainna lági-
in eiseválddit sáhttet doarjut ahte ovdánahttojuvvojit 
eanet sámegielat appat ja spealut, ja ahte sámegiella 
šaddá gávdnamis dálá appain.

D i e t  m i e l l a h t t u  áigu maid deattuhit ahte 
ráđđehusa bargu mávssolašvuođa vašši cealkámušaid 
vuostá digitála sajiin sihkkarastojuvvo ahte ieš guđet 
ásahusain dego politiijas, riektesystemas, oahpahusása-
husain ja siviila servodagas lea buorre gelbbolašvuohta 
sámevuođas ja maid sámit gillájit.

Unnitlogu árvalus
Árvalus Bargiidbellodagas ja Sosialisttalaš Gurutbel-
lodagas:
Árvalus 1

Stuoradiggi bivdá ráđđehusa sihkkarastit ahte sá-
megiella galgá lea olámuttos buot almmolaš digitála 
bálvalusain mat ovdánahttojuvvojit vuođu rájes, ja ahte 
buot almmolaš ásahusain galgá leat vejolaš geavahit 
sámi bustávaid, nu ahte sámi namaid sáhttá čállit riekta 
almmolaš registeriin.

Komitea rávven
Komitea rávven I–III ovddiduvvo miellahtuin Bargi-

idbellodagas, Guovddášbellodagas ja Sosialisttalaš Gur-
utbellodagas, ráva IV olles komitea.

Ko m i t e a s  eai leat muđui mearkkašumit, 
čujuhuvvo dieđáhussii ja rávve Stuoradikki dahkat 
dákkár 

m e a r r á d u s :

I
Stuoradiggi bovde ráđđehusa čielggadit makkár 

hehttehusat ain leat maid ferte jávkadit vai sáhttá ad-
dit ollislaččat dohkálaš digitála fálaldaga sámegielaid 
geavaheddjiide Norggas, ja heivvolaš vuogi mielde 
ovddidit árvalusa Stuoradiggái mii sihkkarastá dan.

II
Stuoradiggi bivdá ráđđehusa sihkkarastit ahte 

sámi perspektiiva váldo fárrui árra dásis digitála 
bálvalusaid ovdánahttimis, fálaldat galgá maiddái 
namuhuvvot go leat juolludeamit ođđa digitála do-
aimmaide.

III
Stuoradiggi bivdá ráđđehusa láhčit nu ahte dat ja-

hkásaš stuoradiggedieđáhus sámegiela, kultuvrra ja 
servodateallima birra sáhttá meannuduvvot giđđa-
vuorus.

IV
Dieđ. St. 31 (2019–2020) – Sámegiella, kultuvra ja 

servodateallin – Digitaliseren – biddjo protokolla fár-
rui.

Oslo, gielda- ja hálddašankomitea, guovvamánu 16. beaivvi 2021

Karin Andersen Heidi Greni

